
СОЗИШНОМАҲОИ 
ТАЪРИХӢ ДАР САРҲАДИ 

СЕ КИШВАР
Бо қарори ҳайати доварон 

роҳбарони се кишвар барои 
саҳми намоён дар таҳкими 
сулҳу амният дар минтақаи 
Осиёи Марказӣ бо ин муко-
фоти баланд қадрдонӣ шу-
данд.

Раиси ҳайати доварон, роҳ-
бари бадеӣ ва мудири кулли 
Театри Мариинский ва Театри 
калони Русия Валерий Герги-
ев изҳор дошт, ки қарор якди-
лона қабул гардид. Ба ҳайати 
байналмилалии доварон сиё-
сатмадорон ва намояндагони 
ҷомеаи кишварҳои Аргенти-
на, Беларус, Ҳиндустон, Чин, 

Русия, Фаронса, Африқои 
Ҷанубӣ ва Ҷопон шомиланд. 
Кумитаи тадорукоти ҷоиза 
ёдовар шудааст, ки 31-уми 
март миёни Тоҷикистон, 
Ӯзбекистон ва Қирғизистон 
созишнома дар бораи нуқтаи 
пайвастшавии марзҳои дав-
латӣ ба имзо расид. Ин санади 
таърихӣ ҳамроҳ бо Эъломияи 
Хуҷанд доир ба дӯстии абадӣ 
аз ҷониби сарони давлатҳои 
се кишвари Осиёи Марказӣ 
- Эмомалӣ Раҳмон, Содир Ҷа-
бборов ва Шавкат Мирзиёев 
имзо шуда, расмиёти ҳуқуқии 
муайянсозии сарҳадҳои уму-
миро комилан анҷом дод.

Дар ҳамин рӯз, яъне 31-уми 
марти соли 2025 дар фазои 
тантанавӣ дар нуқтаи пайва-

стшавии сарҳадҳои давлатии 
се кишвар стелаи рамзӣ иф-
титоҳ гардид, ки рамзи дӯстӣ 
ва ҳамкории давлатҳои Осиёи 
Марказӣ мебошад.

СУЛҲ ВА ДАР БОРАИ 
ҶОИЗА

“Раҳбарони Тоҷикистон, 
Қирғизистон ва Ӯзбекистон 
дар таъмини амнияти умумӣ 
ва таҳкими ҳамкории байни 
халқҳо саҳми арзанда гузо-
штанд”,- таъкид менамояд 
кумитаи тадорукоти ин ҷои-
заи байналмилалӣ.

Инчунин, дар маросими 
ҷоизасупорӣ Пиер де Голл, 
набераи Шарл де Голл сухан-

ронӣ намуда, нуфузи рӯзафзу-
ни ҷоиза ва нақши Русияро 
дар мусоидат ба сулҳу субот 
зикр кардааст.

Ҷоизаи байналмилалии 
сулҳ ба номи Лев Толстой 
22-юми июни соли 2022 аз 
ҷониби Ҷамъияти таърихии 
Русия, Бунёди сулҳи Русия ва 
Ҷамъияти таърихи низомии 
Русия таъсис ёфтааст. Ҳадафи 
он қадрдонӣ аз шахсиятҳоест, 
ки бо амалҳои худ дар роҳи 
сулҳ, ҳамдигарфаҳмӣ ва субот 
саҳми назаррас мегузоранд.

Ёдовар мешавем, ки маро-
сими супоридани ҷоиза соли 
2025 дар Маскав ба муносиба-
ти рӯзи таваллуди нависанда 
ва файласуфи барҷастаи рус 
Лев Толстой баргузор шуд.

СУЛЊ ДАР ОСИЁИ МАРКАЗӢ
Эмомалӣ Раҳмон, Шавкат Мирзиёев ва Содир Ҷабборов

бо ҷоизаи сулҳ қадрдонӣ шуданд

ПРЕЗИДЕНТИ ТОҶИ-
КИСТОН ЭМОМАЛӢ 
РАҲМОН, ПРЕЗИ-
ЛЕНТИ ӮЗБЕКИСТОН 
ШАВКАТ МИРЗИЁЕВ 
ВА ПРЕЗИДЕНТИ 
ҚИРҒИЗИСТОН 
СОДИР ҶАББОРОВ 
БАРАНДАГОНИ ҶОИ-
ЗАИ БАЙНАЛМИЛА-
ЛИИ СУЛҲ БА НОМИ 
ЛЕВ ТОЛСТОЙ ДАР 
СОЛИ 2025 ЭЪЛОН 
ГАРДИДАНД. Комиссияи Ҷоизаи байналмилалии сулҳ ба номи Лев Толстой дар соли 2025

САРИ САБЗ

	       - Камина дар солҳои до-
нишҷӯйӣ ба навиштани ҳикоёти ил-
мӣ - хаёлӣ шуруъ кардам. Ба ғайр аз 
жанри фантаст, барои хурдтаракон 
низ ҳамон вақт афсонанависиро оғоз 
карда будам, ки он ҳама имрӯз дар 
китоби "Чароғи сеҳрнок" ҷамъ ома-
даанд.

- Гузашта гузашт, бо неку накӯта-
раш дар саҳифаҳои таъриху дар хо-
тираҳо боқӣ мемонад. Ҳоло вақти 
навиштани ҳикоёти илмӣ - реалистӣ 
аст, афсона ба кор намеравад. 

	         - Коре, ки ман бо занҳо 
мекунам, кори бисёр масъулиятнок 
аст. Занҳо вақте ки ба зӯроварӣ дучор 
мешаванд, онҳо дар бораи ин тамо-
ман намегӯянд, ё пинҳон мекунанд. 
Қолабҳои шахшуда ё фишори анъ-
анавӣ аст, ки мегӯянд “кори зан дар 
ошхона аст”.

- Мардҳо низ айнан ҳамин хел. Ҳат-
то мардҳо дар чунин мавридҳо бештар 
пинҳонкорӣ мекунанд, зеро шарм ме-
доранд. Дар мавриди “ошхона” бошад, 
мардҳоро низ онҷо дидан мумкин аст.

Малика ҚАЛАНДАРОВА, 
Ҳунарпешаи халқии Иттиҳоди 
Шуравӣ

Адаш ИСТАД, 
адиб ва рӯзноманигор

Зебо ШАРИФОВА, 
ҳуқуқшинос ва собиқ 
вакил

	       - Ин ҷо зода шудам, бори 
аввал дар ин ҷо ба саҳна баромадам, 
бори аввал рақсидам, давраҳои тил-
лоии умрам, бачагиву ҷавониам дар 
Душанбе сипарӣ шуд. Ман духтари 
Тоҷикистон ҳастам, ман духтари Ду-
шанбе ҳастам. Аз ин ифтихор меку-
нам!

- Акнун, боз вақти гузаронидани 
давраҳои тиллоии умр аст. Ба Ду-
шанбе биёед, мактаби рақс кушоед, 
мутахассисонро омода намоед. Аз ин 
кори шумо ифтихор хоҳем кард. 

ОШКОРО

Он рӯзи наҳси 9-уми сен-
тябри соли 2001-ро нағз дар 
хотир дорам. Он замон дар 
Вазорати корҳои хориҷии ҶТ 
кор мекардам. Вазири муҳта-
рами вақти корҳои хориҷии 
ҶТ, академик Талбак Назаров 
бо андуҳи зиёд аввал аз захмӣ 
шудани зиндаёд Аҳмадшоҳи 
Масъуд ва пас аз фурсати 
кӯтоҳе аз марги нобаҳангоми 
ӯ дар чархболе, ки ба самти 
Тоҷикистон ҳаракат мекард, 
хабар доданд.

Аз тафсилоти шаҳодати 
Аҳмадшоҳи Масъуд баъдан 
бароям рӯзноманигори рус 
Аркадий Дубнов, ки дар он 
лаҳзаҳои шум ҳузур дошта ва 
шоҳиди бевоситаи он будааст, 
қисса кард ва ҳайратзада аз 

он буд, ки чӣ тавр масъулони 
амниятӣ дар тӯли 18 рӯз пай 
набурданд, ки он ду рӯзнома-
нигори номниҳоди араб дар 
асл ҳеч ба журналист монанд 
набуданд ва корашон танҳо аз 
хобу хӯр иборат буду бас.

Омир соҳиб Аҳмадшоҳи 
Масъуд, ки дар ҳушёрӣ ва 
зиракӣ миёни дӯстону душ-
манонаш ном бароварда буду 
аз сӯйиқасдҳои пайдарпай ва 
такрор ба такрори дастгоҳҳои 
иктишофии шуравиҳо, ҳуку-
мати коммунистии доктор 
Наҷиб, Толибони дохилию 
хориҷӣ борҳо ҷон ба саломат 
бурда буд, ин дафъа ба осонӣ 
ба доми душманон афтод ва 
шаҳид шуд.

Ба гумонам, чунин сурат ги-
рифтани ин ҳодисаи маргбор 
ду иллат дошт:

1. Яке он, ки шаҳид Аҳмад-
шоҳи Масъуд ба одамон, ба 
лафзу қавли онҳо, тавсияву 
маслиҳату машварати онҳо, 
алалхусус ба онҳое, ки дар 
сангарҳои мубориза бо ҳам 
буданд, бовар дошт. Ин ду 
журналистро яке аз роҳбарони 

ҷиҳодӣ муаррифӣ карда буд.
2. Сониян, тавре ки маълум 

аст, шаҳид Аҳмадшоҳи Ма-
съуд ҳеч гоҳ аз рӯ ба рӯ шудан 
бо душманонаш намеҳаросид 
ва бисёр шудааст, ки барои 
гуфтугӯ бо онҳо рафтааст. За-
моне буд, ки ҳамаи роҳбарони 
ҷиҳодӣ ба хотири ҳифзи ҷони 
худ ва хонаводаашон Афғо-
нистонро тарк гуфтанд, танҳо 
Аҳмадшоҳи Масъуд буд, ки ҳа-
меша дар дохили кишвараш 
боқӣ монд ва муборизаашро 
давом дод. Ба қавли яке аз ни-
зомиёни баландрутбаи русӣ, 
ӯ нафаре буд, ки “ҳеч вақт ба 
амалиётҳои низомӣ аз дур роҳ-
барӣ намекард”. Ва муовини 
бахши Шарқи Наздики даст-
гоҳи истихборотии Амрико 
тасдиқ намудааст, ки он вақт 
“ҷуз Масъуд дар саҳна касе 
вуҷуд надошт”.

Бинобар ин, агарчи шаҳид 
Аҳмаҳшоҳи Масъуд ба ин ду 
журналисти номниҳод то ба 
охир бовар надошт ва ҳар вақт 
замони мулоқоташро бо эшон 
ба таъхир меандохт, боз ҳам 
ба мулоқоташон дар охир розӣ 

шуд ва шояд гумон дошт, ки 
ин ду номардро ҷасорату мар-
диҳои ӯ ва суҳбати рӯ ба рӯ ва 
ошкорояш аз нияти бадашон 
бозхоҳад дошт. Сад афсӯс, ки 
чунин нашуд. Душманони но-
мардаш бори дигар номардӣ 
карданд.

Зимнан, ҳама медонанд, 
ки шаҳид Аҳмадшоҳи Ма-
съуд ба душманони собиқаш, 
ба асирон чӣ гуна бархӯрди 
ҷавонмардонае дошт. Барои 
мисол бо доктор Наҷиб, ки 
ба истилоҳ “душмани савган-
дхӯрдаи ӯ” буд. Хабарнигори 
русе бо исми Сердюков аз 
шаҳид Аҳмадшоҳи Масъуд 
савол кардааст: “Толибон 
ӯро эъдом карданд. Шумо 
марги як душмани савганд-
хӯрдаи худро чӣ гуна арзёбӣ 
мекунед?”. Чунин ҷавоби 
мардонае додааст, ки танҳо 
ба ӯ хос буд: “Оре, мо душман 
будем, вале ҳангоме ки авзоъ 
ва аҳвол тағйир кард ва қув-
ваҳои Шуравӣ Афғонистонро 
тарк карданд, муносибати мо 
беҳтар шуд. Пеш аз ишғоли 
Кобул тавассути Толибон 

Наҷибуллоҳ дар мақоми На-
мояндагии СММ махфӣ шуда 
буд. Мо намехостем ба ӯ осеб 
бирасад ва ман қабл аз тарки 
Кобул нафари худро назди 
ӯ фиристодам ва пешниҳод 
кардам, ки назди ман биёяд 
ва агар ӯ назди мо меомад, пас 
аз он ҳар ҷо, ки дилаш мехост, 
масалан назди ҳамсараш ва 
наздиконаш ба Ҳинд биравад. 
Вале даъвати моро напази-
руфт... Ман ду муҳофизро ба 
ихтиёри Наҷиб гузоштам, ки 
он ду муҳофизро низ Толибон 
куштанд... Наҷибуллоҳ умед-
вор буд, ки чун паштун аст, 
Толибон ба ӯ осебе наҳоҳанд 
расонд".

Аз ҳеч нафаре набояд пинҳон 
бошад, ки марги абармарде 
мисли Аҳмадшоҳи Масъуд ко-
ри хурде нест ва ҷуброннопа-
зир мебошад. Ва албатта, пеш 
аз ҳама, барои мардуми шариф 
ва кишвари азизаш Афғони-
стон. Аммо номи муборак ва 
корнамоиҳои бемислумонанди 
шаҳид Аҳмадшоҳи Масъуд ба-
рои мо тоҷикони Тоҷикистон 
ва тамоми шаҳрвандони он низ 
ноошно ва бегона набуд. На 
танҳо барои он ки ӯ аз қавми 
тоҷик буду гузаштагонашон аз 
Даҳбеди Самарқанд буданд.

Ва на танҳо барои он ки ӯ 
ва профессори шаҳид устод 
Бурҳониддини Раббонӣ дар 
солҳои барои мо душвор ва 
сахт ба муҳоҷирони тоҷик 
паноҳ доданд ва дар раванди 
сулҳу оштӣ саҳми муассир ва 
бевосита доштанд, балки барои 
он ки шаҳиди зиндаёд Аҳмад-
шоҳи Масъуд ному эътибори 
миллати тоҷикро ҳамчун мил-
лати мубориз ва сарафроз ду-
бора баланд бардошт ва исбот 
намуд, ки тоҷикон ба ҳифзи 
марзу буми худ қодиранд. 

Вале афсӯс, ки ин азизи 
миллати мо дер омаду зуд рафт, 
ҳамон тавре Яъқубии Панҷ-
шерӣ гуфтааст:

Чун толеъи фархунда 
дар даҳри шукӯҳ

Дер омада буд, ҳасрато,
 зуд гузашт.

Марги бафоҷеаи шаҳид 
Аҳмадшоҳи Масъуд бояд ба-
рои мо ҳушдор аз он диҳад, 
ки эҳтиёт кардан ва азиз до-
штани бузургони худро ёд 
бигирем ва онҳоро ба осонӣ 
аз даст надиҳем. Дар роби-
та ба ин Солеҳмуҳаммади 
Регистонӣ, муаллифи кито-
би арзишманд ва хондании 
"Масъуд ва озодӣ" чунин на-
виштааст: “Аҳмадшоҳи Ма-
съуд дар 9-уми сентябри соли 
2001 мусодиф ба ҷашни ис-
тиқлоли Тоҷикистон террор 
шуд. Шояд ин мутобиқат як 
амри тасодуфӣ бошад, аммо 
шаҳодати ӯ барои тоҷикон ин 
паёми рамзиро дошт, ки мил-
лати тоҷик бояд “бо ҳушёрӣ 
ва эҳтиёт” по гузорад".

Ёди шаҳиди зиндаёд Аҳмад-
шоҳи Масъуд, ин абармарди 
таърихи дирӯз ва имрӯзи мо 
гиромӣ бод!

ПАЁМИ 
ТЕРРОРИ
МАСЪУД 

9-уми сентябр аз террори Қаҳрамони 
миллии Афғонистон Аҳмадшоҳи Масъуд 
24 сол сипарӣ шуд. Ба ёди ин қаҳрамон, 
ки зиндагӣ ва корномааш барои тамоми 
тоҷикони ҷаҳон рамзи мубориза ва шуҷоат 
аст, андешаҳои донишманди тоҷик, про-
фессор Абдунабӣ Сатторзодаро манзури 
шумо мегардонем.

Радослав Дарски, муовини му-
дири раёсати сиёсати аврупоии Ва-
зорати корҳои хориҷии Лаҳистонро 
Сафири нави Иттиҳоди Аврупо дар 
Тоҷикистон таъйин кардаанд.

Аз соли 2022 дар ин мақом дил-
помат аз Литва Раймундас Кароб-
лис кор мекард. Ӯ раиси Дафтари 
намояндагии Иттиҳоди Аврупо дар 
Покистон таъйин шудааст.

Сафири навтаъйини Иттиҳоди 
Аврупо дар Тоҷикистон хатмкар-
даи бахши равобити байналмилалӣ 
аз Донишгоҳи Вротслави Лаҳистон 
буда, забонҳои русӣ, англисӣ ва лаҳи-

стониро медонад. Ӯ дар гузашта дар 
вазифаҳои роҳбарикунанда дар на-
мояндагиҳои Иттиҳоди Аврупо дар 
Ӯзбекистон, Гурҷистон ва Беларус 
кор кардааст. Гуфта мешавад, ки рӯзи 
5-уми сентябр сафири нав ба муови-
ни вазири корҳои хориҷии Тоҷики-
стон эътимоднома супоридааст.

Владимир Зеленский, пре-
зиденти Украина гуфт, ки Путин 
метавонад барои музокирот ба 
Киев ояд, вале ӯ нияти рафтан ба 
Маскавро надорад.

Владимир Путин, президенти 
Русия рӯзи 3-юми сентябр гуфта 
буд, ки омода аст бо раисҷумҳури 
Украина мулоқот ва гуфтугӯ кунад, 
дар сурате, ки ба Маскав ояд, аммо 
гуфт, ҳанӯз маълум нест, ки оё чу-
нин дидоре арзиш дорад ё не.

Дар посух Зеленский гуфт, дар 
шароите, ки кишвараш шабонарӯз 
зери мушакборон қарор дорад, на-
метавонад ба Маскав биравад.

ТРАМ РУСИЯРО 
БО ТАЊРИМЊОИ 

НАВ ТАЊДИД 
КАРД

 
Раисҷумҳури Амрико Доналд Трамп дар 

суҳбат бо хабарнигорон ба оғози “марҳи-
лаи дувум”-и таҳримҳо алайҳи Русия дар 
пайванд ба ҷанги Украина изҳори омодагӣ 
кард.

Вай ин масъаларо зиёд тавзеҳ надод.
Ҳамчунин, Доналд Трамп гуфт, ки “раҳ-

барони Аврупо рӯзи душанбе ё сешанбе бо-
ри дигар ба Вашингтон сафар карда, роҳҳои 
хатми ҷанг дар Украинаро баррасӣ хоҳанд 
кард”. Аммо ӯ мушаххасан аз роҳбарони 
кишварҳои аврупоӣ ном набурд ва маълум 
нест, ки кадоме аз онҳо ба Вашингтон ме-
раванд.

Аммо қаблан президенти Амрико гуф-
та буд, ки дар сурати ба даст наомадани 
пешравӣ дар музокироти сулҳ дар Украина, 
алайҳи Русия таҳримҳои нав ҷорӣ мекунад.

Пас аз мулоқот бо президенти Русия Вла-
димир Путин дар Аляска рӯзи 15-уми сен-
тябр Трамп гуфта буд, ки ду ҳафта мунтази-
ри мавқеи Маскав мемонад ва баъд тасмим 
хоҳад гирифт.

Шаби 7-уми сентябр Русия бо истифодаи 
садҳо бесарнишин ба Украина ҳамла кард. 
Дар натиҷа чаҳор нафар кушта шуда, ба би-
нои ҳукуматӣ дар маркази Киев зарар раси-
дааст. Раҳбарони бархе аз кишварҳои ғарбӣ 
ин амалро як нишонаи дигаре барои омода 
набудани Русия ба сулҳ номидаанд.

Вазири молияи ИМА Скотт Бессент пеш-
тар дар суҳбаташ бо NBC News изҳор дошт, 
ки Амрико ба “идомаи фишорҳо алайҳи 
Русия” омода аст, вале қарор аст ин ҳамза-
мон бо амалҳои дигар шарикони ИМА сурат 
бигирад.

Сафири нави
 ИА дар 
Тоҷикистон

Зеленский:
Путин ба Украина биёяд

Артиши Исроил рӯзи 
9-уми сентябр ба раҳба-
рони гурӯҳи фаластинии 
"Ҳамос" дар шаҳри Давҳа 
- пойтахти Қатар ҳамла 
кард. Қатар ин ҳамларо 
"буздилона" хонда, онро 
маҳкум кард. Амрико ме-
гӯяд, ки ин ҳодисаи "но-
хушоянд" буд ва Вашинг-
тон пеш аз анҷоми ҳамла 
ба Қатар хабар додааст. 
Кишварҳои зиёде ин ҳам-
ларо маҳкум карданд.

Моҷид Ал-Ансорӣ, су-
хангӯи Вазорати корҳои 
хориҷии Қатар ин ҳамларо 
"нақзи ошкори ҳамаи қо-
нунҳои байналмилалӣ" хонд. 
Ӯ хабар дод, ки ҳамлаи Исро-
ил ба як минтақаи истиқо-
матӣ, ки маҳали зиндагии 
чанд тан аз аъзои дафтари 
сиёсии "Ҳамос" буд, анҷом 
шуд.

Аз сӯи дигар, Вазорати 
корҳои дохилии Қатар ме-
гӯяд, ки як корманди не-
руҳои амниятии ин кишвар 
бар асари ҳамлаи ҳавоии 
Исроил кушта ва чанде дигар 

захмӣ шудаанд.
Кохи Сафед дар пайи ин 

ҳамла эълон кард, ки Доналд 
Трамп, раисҷумҳури Амрико 
ҳамлаи Исроил ба дафтари 
"Ҳамос" дар Қатарро "итти-
фоқе нохушоянд" донист ва 
ба Стив Виткофф, намоян-
даи худ дар Ховари Миёна 
дастур дода буд, ки пешопеш 
ба Қатар дар бораи ин ҳамла 
ҳушдор диҳад.

Кохи Сафед ба хабарни-
горон гуфт, Доналд Трамп 
пас аз ин ҳамлаҳо бо наху-
ствазири Исроил ва ҳамчу-
нин амири Қатар гуфтугӯ 
карда ва ба раҳбари Қатар 
итминон додааст, ки "чунин 
ҳодиса дубора дар хоки шумо 
рух нахоҳад дод".

Ӯ дар баёнияе гуфт, дар 
ҳоле, ки нобудии "Ҳамос" 
як "ҳадафи арзишманде" аст, 
аммо ҳамла дар пойтахти Қа-
тар "ҳеч кумаке ба ҳадафҳои 
Исроил ё Амрико намеку-
над". Ӯ афзуд, ки "президент 
Қатарро муттаҳиди қудрат-
манд ва дӯсте барои Амрико 
медонад ва нисбат ба макони 
рух додани ин ҳамла бисёр 
мутаассиф аст".

Вазорати корҳои хориҷии 
Қатар дар вокуниш ба изҳо-
роти сухангӯи Кохи Сафед 
гуфт, тамоси мақомҳои 
амрикоӣ бо ин кишвар вақте 
сурат гирифт, ки садои тар-
кишҳо аз ҳамлаҳои Исроил 
ба гӯш мерасид.

Шоми сешанбе "Ҳамос" 

бо нашри баёнияе эълон 
кард, ки панҷ тан аз аъзои 
ин гурӯҳ дар ҳамлаи Исро-
ил ба Давҳа кушта шудаанд, 
аз ҷумла, писари Халил Ал-
Ҳайя, раиси дар табъид қа-
рордоштаи дафтари "Ҳамос" 
дар Ғазза.

Бо ин ҳол, ин гурӯҳ таъкид 
кардааст, ки Исроил дар тер-
рори тими музокиракунан-
даи "Ҳамос" ноком мондааст.

Эрон - аз пуштибонҳои 
аслии "Ҳамос" ин ҳамларо 
"нақзи ҳамаи қонунҳо ва 
муқаррароти байналмилалӣ, 
ҳамла ба ҳокимияти миллӣ 
ва тамомияти арзии Қатар 
ва ҳамла ба музокиракунан-
дагони фаластинӣ" хонд ва 
маҳкум кард.

Имороти Муттаҳидаи 
Араб, Урдун, Туркия, Араби-
стони Саудӣ, Чин, Қазоқи-
стон, Миср, Кувайт низ ҳам-
лаи Исроил ба дохили хоки 
Қатарро маҳкум кардаанд.

Фаронса, Бритониё ва 
Олмон, ки аз муттаҳидони 
ғарбии Исроил ба шумор 
мераванд, низ ҳамлаи ин 
кишвар ба хоки Қатарро 
маҳкум карданд.

Вазорати корҳои хо-
риҷии Ӯзбекистон бо ир-
соли як нотаи расмӣ ба 
Вазорати корҳои хориҷии 
Русия аз онҳо хостааст, 
шахсияти фардеро, ки 
дар Химкии вилояти Ма-
скав як ронандаи таксии 
ӯзбекро таҳқир кардааст, 
шиносоӣ карда, алайҳи ӯ 
чораи қонунӣ андешанд. 

Дар ин бора Аҳрор 
Бурҳонов, сухангӯи ВКХ 

Ӯзбекистон ба “Фарғона” 
хабар додааст.

Наворе, ки дар шаба-
каҳои иҷтимоӣ саруса-
доҳои зиёдеро ба бор овард, 
рӯзи 27-уми август дар 
телеграм-канали "TRT” 
нашр шуд. Дар навор дида 
мешавад, ки марди русе 
ба як ронанда, ки зоҳиран 
зодаи Осиёи Марказӣ аст, 
суханони қабеҳ гуфта, ӯро 
таҳқир мекунад, аз ҷумла, 
ронандаи таксиро “ғуломи 

русҳо” мехонад. “Шумо 
ғуломи русҳо ҳастед! Гум 
шавед ба Ватани худатон!”,- 
мегӯяд аз ҷумла марди рус.

Худи ронандаи таксӣ 
кӯшиш мекунад оромиро 
нигоҳ дошта, аз мард та-
лаб мекунад, ки таҳқирро 
хотима диҳад, вале чун 
мард хомӯш намешавад, 
ронанда аз назди вай дур 
мешавад.

Ба гуфтаи шоҳидон, му-
ноқиша аз он сабаб рух до-

дааст, ки таксӣ як муддати 
кӯтоҳ даромадгоҳи ҳавлиро 
баста, мунтазири гузаштани 
мошини партовгоҳ будааст.

ЊАМЛАИ «БУЗДИЛОНА»
Чаро Исроил Қатарро ҳадаф қарор дод?

ШУМО ЃУЛОМИ РУСЊО ЊАСТЕД!
Наворе, ки сабабгори ирсоли нота шуд

“На Востоке, на Востоке, 
что за жизнь без чайханы…». 
Сарояндаи машҳури ӯзбек 
Фаррух Зокиров бо ҳамин 
суруд шуҳратёр гардид ва 
ин суруд барои миллатҳои 
гуногун рамзи кишварҳои 
Шарқ аст. Воқеан, магар дар 
Шарқ зиндагӣ бе чойхона им-
кон дорад? Не! Пас чаро мо 
аз ин рамзи миллии хеш, аз 
фарҳанги чойхонадорӣ даст 
кашидем?

 Боиси таассуф аст, ки 
чойхонаи миллии мо аҳамияти 
таърихии худро гум кардааст, 
ҷойи онро қаҳвахонаю тараб-
хонаҳо гирифтаанд. Яъне мо 
мардуми шарқӣ неву аврупоӣ 
шудаем?! Замони Шуравӣ дар 
боғҳои истироҳатию фароғатӣ 
ва атрофи бозорҳои шаҳрҳо 
чандин чойхонаҳо мавҷуд бу-
данд, ки маҳали гирд омадани 
мардуми касбу кори гуногун ва 
мӯйсафедон буданд. 

Агар ба таърих нигоҳ кунем, 
чойхона ҳамеша ҷузъи асосии 
зиндагии  мардуми тоҷик буд. 
Дар чойхонаҳо асосан чой ва 
шириниҳои миллӣ - мисли 
ҳалвои лавз, ҳалвои кунҷидӣ, 
наботу парварда, нишаллою 
қаймоқ ва ғайра ба мизоҷон 
пешниҳод мешуд. Дар маҳалҳо 
ҳафтае як бор ва дар шаҳрҳо 
нисфирӯзӣ дар чойхонаҳо оши 
палов мепухтанд, ки ҳамагонро 
сарҷамъ мекард.

Аз замонҳои пеш ҳар шаҳр 
чойхонаҳои таърифӣ низ до-
штанд. Барои мисол дар шаҳри 
Душанбе чойхонаи “Роҳат”, 
дар шаҳри бостонии Истарав-
шан чойхонаи “Ҳавзи морон”, 
дар Хуҷанд чойхонаи “Мӯйса-
федон”-и бозори Панҷшанбе 
ва ғайра. Хушбахтона, дар 
Хуҷанд ва Истаравшан ҳоло 
ҳам як-ду чойхона боқӣ мон-
даанд. Вале аз замони Шуравӣ 
шуруъ карда оҳиста-оҳиста 

ҷойи чойхонаҳоро ошхона-
ву тарабхонаҳо гирифтанд ва 
имрӯз чойхонаҳо тамоман аз 
байн рафтанд гӯем ҳам, ишти-
боҳ намекунем. Ошхонаву та-
рабхонаҳои шаҳрҳо бошад, аз 
як тараф барои суҳбат муво-
фиқ набошад, аз тарафи ди-
гар мӯйсафедони нафақагир 
имкони даромадан ба онҳоро 
надоранд, зеро нафақаи онҳо 
ба хӯроки нисфирӯзӣ дар баъзе 
тарабхонаҳо намерасад. 

Мӯйсафедон, нафақагирон 
бояд ба куҷо раванд, дар куҷо 
нишинанду суҳбат кунанд ва 
шоҳмотбозӣ карда, ғами дил 
бароранд? Имрӯз дар ҳар як 
маҳалла масҷид ҳаст, вале дар 
ягон маҳалла чойхона нест. Ча-
ро? Дар сурати будани масҷид, 
он ҷойи ибодат аст, на суҳбат. 

Шояд ин ҷо суол шавад, ки 
чойхона чӣ нақш бозида ме-
тавонад?

1. Барои мӯйсафедон ва бо-
знишастагон маҳали ғубори 
дил баровардан ва вақт гуза-
ронидан аст. 

2. Вазъи замони имрӯзаро 
баррасӣ карда, ба ин васила аз 
воқеаву ҳодисаҳо огоҳ меша-
ванд ва ба набераву фарзандон 
маслиҳату машварат медиҳанд. 

3. Ҳолати санитарӣ-беҳдо-
штии маҳалро муҳокима ме-
кунанд. Фарзандону пайван-
донро насиҳат карда, барои 
тозагии маҳал кумак мерасо-
нанд.

4. Раисони маҳаллаҳо, ма-
съулини шаҳру ноҳия бо мӯй-
сафедон вохӯриҳо карда, онҳо-
ро ба корҳои ҷамъиятӣ ҷалб 
мекунанд. Яъне пирони рӯз-
гордида, зиёиёни бознишаста 
барои ободии маҳал ва тарбияи 
ҷамъият саҳм мегузоранд.  

Бубинед, ин 4 ва дигар ма-
съалаҳо сари як пиёла чой 
роҳи ҳалли худро меёбанд. Аз 
ин рӯ, мавҷуд будани чойхонаи 
маҳал ҳатмиву тақозои замон 
аст, зеро ин яке аз нишонаҳои 
фарҳанги шарқ мебошад.

Эркин КАМОЛЗОДА,
собиқадори меҳнат, соки-

ни шаҳри Душанбе 

АЗ ИДОРА: ДОИР БА 
ИН МАВЗУЪ ШУМО 
ҲАМ ФИКРУ ПЕШ-
НИҲОД ДОРЕД? 
НАВИСЕД, НАШР 
МЕКУНЕМ!

МАСЉИД ЊАСТУ 
ЧОЙХОНА НЕ. ЧАРО?

Сенати Ӯзбекистон қонунеро 
қабул кард, ки бар асоси он барои 
ҳар як китобе, ки маҳбус аз рӯйха-
ти тасдиқшуда мехонад, муҳлати 
ҳабси ӯ 3 рӯз кам карда мешавад. 
Дар ин бора дафтари матбуоти 
сенат - палатаи болоии парлумони 
Ӯзбекистон хабар медиҳад.  

30 РӮЗ ДАР ЯК СОЛ

Маҳкумшуда дар як сол мета-
вонад ҳадди аксар то 30 рӯз муҳла-
ти ҷазои худро кам кунад.

Китобҳое, ки зиндониён мехо-
нанд, аз cӯи Маркази ҷумҳурия-
вии маънавиёт ва рӯшангарии Ӯз-
бекистон тасдиқ карда мешавад 
ва гуфта мешавад, ки онҳо дорои 
арзишҳои дурусти ахлоқӣ мебо-
шанд. Мутолиаи ҳар китобро ко-
миссияи махсус тасдиқ мекунад.

Ин навоварӣ ба маҳбусоне, ки 
ба ҳабси абад маҳкум шудаанд, дахл 
нахоҳад дошт. Таъкид шудааст, ки 
қонун ба зиёда аз 13 ҳазору 500 зин-
донӣ, ки ҷазоро дар муассисаҳои 
ислоҳӣ адо мекунанд, татбиқ хоҳад 
шуд. Вакилон гуфтаанд, ки қабули 
ин қонун тарбияи маҳкумшудаҳо-
ро тақвият мебахшад, ба ташаккули 
эҳтиром ба анъанаҳо ва қонунҳои 
ҷомеа мусоидат мекунад ва ҳамчу-
нин, ба пешгирии қонуншиканӣ 
ва коҳиши сатҳи ҷинояткорӣ ёрӣ 
мерасонад. Қонуни мазкур пас аз 
имзои раисҷумҳури Ӯзбекистон ба 
иҷро медарояд.

ТАҶРИБАИ БРАЗИЛИЯ

Қонуне, ки Ӯзбекистон қабул 
кард, нав нест. Қаблан дар Брази-
лия низ чунин қонун ҷорӣ шуда 
буд. Дар ин кишвар дар ивази 
хондани ҳар китоб зиндонӣ ме-
тавонад аз ҳукми зиндонаш 4 рӯз 
камтар кунад. Зиндониён дар 
Бразилия имкон доштанд, ки 
давоми сол 12 китобро мутолиа 
ва муҳдлати ҷазои хешро то 48 рӯз 
кам кунанд. 

АВФИ КИТОБХОНӢ

Таҷрибаи “авфи китобхонӣ” 
дар кишварҳои дигар низ будааст. 
Аз ҷумла:

ИМА
Дар баъзе штатҳо (масалан, 

Калифорния ва Ню-Йорк) бар-
номаҳои «Books for Inmates» ва 
«Read to Succeed» амал мекунанд, 
ки маҳбусон барои иштирок дар 
барномаҳои таълимӣ ва адабӣ бо-
нус мегиранд. Муҳлати зиндон 
бевосита барои китоб кам наме-

шавад, вале иштироки фаъоли 
маҳбусон дар ин барномаҳо ме-
тавонад сабабгори раҳоии пеш аз 
муҳлати онҳо гардад.  

Фаронса
Дар баъзе зиндонҳои Фарон-

са маҳбусоне, ки дар барномаҳои 
таълимӣ ва адабӣ иштирок меку-
нанд (ин барномаҳо мутолиа ва 
баррассии асарҳои бадеиро низ 
фаро мегиранд), метавонанд са-
букии шароит ё имкони озодии 
шартиро дастрас кунанд.

Италия
Дар Италия маҳбусоне, ки дар 

лоиҳаҳои фарҳангӣ иштирок ме-
кунанд ва фаъолона китоб мехо-
нанд, метавонанд ба кам шудани 
муҳлати маҳбас умедвор шаванд.

Ҳиндустон
Дар баъзе зиндонҳо барно-

маҳои ташвиқи мутолиа ва таҳсил 
вуҷуд доранд. Маҳбусоне, ки кур-
сҳои таълимиро бо муваффақият 
мегузаранд, ҷазояшон сабуктар 
мешавад.  

Белгия ва Ҳолланд
Барномаҳои пилотӣ вуҷуд 

доранд, ки маҳбусон барои 
иштирок дар лоиҳаҳои таълимӣ 
ва фарҳангӣ (аз ҷумла мутолиа) 
«рӯзҳои озодӣ» мегиранд, ки 
муҳлати маҳбасро кам мекунанд.

ТАҶРИБА БАРОИ 
ТОҶИКИСТОН

Тибқи иттилое, ки дар даст 
дорем, дар ҳамаи зиндонҳои 
Тоҷикистон китобхона мавҷуд 
аст. Ҳамчунин, чанд сол аст, 
ки аз тарафи фаъолони ҷомеаи 
шаҳрвандӣ ва барномаҳои мух-
талиф барномаҳои “Китоб ба 
маҳбусон” роҳандозӣ мешавад, 
ки аз шаҳрвандон барои маҳбусон 
китобҳо ҷамъоварӣ мешаванд ва 
ба зиндонҳо интиқол меёбанд. 
Феълан барои Тоҷикистон низ 
татбиқи ин барнома фурсати хубе 
аст. Чун вақтҳои охир таваҷҷуҳи 
Ҳукумати Тоҷикистон ба ки-
тобхон кардани мардум равона 
шудааст. Далели возеҳи он озму-
ни ҷумҳуриявии “Фурӯғи субҳи 
доноӣ китоб аст” мебошад, ки аз 
ҷониби Президенти Ҷумҳурии 
Тоҷикистон Эмомалӣ Раҳмон 
роҳандозӣ шудааст ва ҳамасола 
ҳазорон нафар дар он ширкат ме-
кунанд. Агар дар Тоҷикистон низ 
чунин қонун қабул шавад, барои 
тарбияи маҳбусон ва кам карда-
ни муҳлати ҷазояшон саривақтӣ 
хоҳад буд.

Шумо чӣ назар доред?
Д. ҚОДИРПУР

КИТОБ ХОНУ АЗ
ЗИНДОН ОЗОД ШАВ!

(Идома аз шумораҳои 
гузашта)

ПАСИ ПАРДА

Муродуллоҳ, ки дар шуъбаи 
байналмилалии КМ кор мекард, 
медид, ки чӣ гуна фазо тағйир 
меёбад. Пештар агар дар долонҳо 
сухан аз таърих, миллат, эҳтиро-
ми миёни роҳбарон мерафт, ҳоло 
ҳар кас бо эҳтиёт сухан мегуфт. 
Ҳарфи зиёд маънии бар зарари 
худ кор карданро дошт.

Пётр Лучинский ва Қаҳҳор 
Маҳкамов ҳар ду тамкин пеша 
карда буданд, дил ба якдигар на-
мекушоданд. Ин ду нафар мисли 
ду шохобе буданд, ки аз як чашма 
об мехӯрданд, вале рӯд куҷо равон 
буд, касе намедонист.

Соли 1987, вақте ки бори ав-
вал вожаҳои “тафаккури мил-
лӣ”, “худшиносӣ” ва “тамаддуни 
фарсзабонҳо” аз гӯшаҳои мин-
барҳо садо доданд, Пётр Лучин-
ский изҳори нигаронӣ кард. Ба-
рои ӯ ин вожаҳо оғози “бедорӣ, аз 
хоби гарон хестан” буданд.

Муродуллоҳ он шаб дар даф-
тари хотироташ менависад: “Бо-
зсозӣ агар бо шубҳа оғоз шавад, 
бо парешонӣ анҷом мегирад. 
Мо шоҳиди сукутем - сукути 
роҳбарон, сукути умед ва сукути 
ҳақиқат”.

СУХАН РАМЗИ ҲУВИЯТ

Соли 1988. Боде, ки аз сӯи 
Маскав мевазид, дигар на он бо-
де буд, ки парчами идеологияи 
Шуравиро партавафшон кунад. 
Он бод, ки солҳо аз забони ши-
орҳо ва радиои расмӣ ба гӯш ме-
расид, акнун шакл дигар мекард: 
боди шӯрангез, боди саволҳо, 
боди бедорӣ. Боди наве буд, ки 
нахуст ба деворҳои пурасрори 
Кремл бархӯрда, баъд ба гӯшаҳои 
дуртарин, то водии Рашт, Хатлон, 
Зарафшон ва Бадахшон мерасид.

Дар Душанбе кӯчаҳо гувоҳ бу-
данд, ки мардум дар ҷодаи бедорӣ 
гом мезананд: ором, вале қатъӣ. 
Ба гӯши шаҳр калимаҳои нав, эҳ-
сосҳои нав, ормонҳои нав ворид 
мешуданд. Миллат, ки солҳои 
тӯлонӣ хомӯш нигоҳ дошта шуда 
буд, гӯё аз хоби амиқ бедор ме-
шуд. 

Дар маҷлисгоҳҳо, донишгоҳҳо, 
осорхонаҳо ва маҳфилҳои адабӣ 
забонаи баҳси “Забон - ҳастии 
миллат” аланга мезад. Вожае, 
ки замоне танҳо дар шеъру та-
ронаҳо мерехт, акнун ба гуфтори 
кӯча табдил меёфт. Забоне, ки дар 
маҷлисҳо танҳо барои «қисмати 
адабӣ» истифода мешуд, акнун 
дар гуфтугӯи рӯзмарраи мардум 
эҳё мегардид.

Сухан дигар танҳо воситаи 
суханронӣ набуд, рамзи ҳувият 
буд. Забони русӣ, ки то дирӯз мо-
ли элита ҳисоб мешуд, тадриҷан 
ҷойи худро ба забони тоҷикӣ 
медод. Шахсиятҳое, ки солҳои 
тӯлонӣ бо русӣ ҳарф мезаданд, 
акнун бо эҳтиром ва камоли 
масъулият ба омӯзиши забони 

ВАЌТЕ КИ ЊАЌИЌАТ ТИР ХӮРД

тоҷикӣ иқдом мекарданд.
Дар маҳфилҳои фарҳангӣ, дар 

саҳифаҳои рӯзномаҳо, дар бар-
номаҳои радиову телевизион су-
хан аз эҳёи забон ва худшиносии 
миллӣ мерафт. Забони тоҷикӣ 
дигар забони идҳои расмӣ набуд, 
ба забони зинда, ба забони рӯз-
марраи миллат табдил ёфта буд.

Ҳамин бедорӣ дар кӯча, дар 
хона, дар мактаб, дар сина ва дар 
сухан садо медод. Ва ин садо ди-
гар хомӯш намешуд...

ҚАҲҲОР МАҲКАМОВ 
ВА ЭҲСОСИ ЗАРУРАТИ 

ЗАБОН
Қаҳҳор Маҳкамов, ки он айём 

раҳбари аввали ҷумҳурӣ буд, ин 
тағйиротро хуб эҳсос мекард. Ӯ 
ҳарчанд забони модариро медо-
нист, вале ҳис мекард, ки вақти 
амиқ омӯхтан ва дарки назо-
катҳои он фаро расидааст.

Дар як нишаст вай мегӯяд: 
“Ман мехоҳам забонро омӯзам, 
на танҳо барои суханронӣ, балки 
барои фаҳми миллат, барои шу-
нидани дили мардум”.

Аз ҳамон рӯз ба ҷустуҷӯи як 
устоди забони тоҷикӣ, ки на 
фақат забоншинос бошад, балки 
ҳамзамон сиёсатфаҳму ба дарки 
вожаҳои сиёсӣ ва иқтисодӣ қодир 
бошад, шуруъ кард. 

Миллате, ки забонашро ме-
шиносад, худро мешиносад. Дар 
он солҳо мардум ин ҳақиқатро 
дар амал эҳсос мекарданд. Рӯзе, 
ки гузашт, дигар барнамегашт. 
Миллати тоҷик, ки солҳои да-
роз дар байни марзҳои шикаста, 
дар байни сиёсатҳои ҳамгомсозӣ 
камранг гашта буд, акнун дубора 
чеҳраи хешро меёфт.

Забон гӯё парчами даридаю аз 
ҳам ҷудои миллатро медӯхт, ба ҳам 
меовард. Он бо рагҳои бедорӣ ме-
пайваст, бо нафаси миллат мезист.

ВОХӮРӢ  

Қаҳҳор Маҳкамов тасмим ме-
гирад, ки бо ҷиддият ба омӯхтани 
забони тоҷикӣ машғул мешавад. 
Ёфтани муаллим барои шахси 
аввал осон набуд. Ӯ мебоист за-
бон донад, аз сиёсат, адабиёту 
фарҳанг бохабар, ҳамчунин шах-
си боэътимод бошад. Он рӯзҳо 
номзадҳо зиёд баррасӣ мешуданд: 
устодони донишгоҳ, кормандо-
ни Институти забон ва адабиёт, 
муҳаққиқон, омӯзгорон... 

Бинои КМ ПК Тоҷикистон. 

Дафтари кори котиби аввали 
ҳизб. Дар гӯшаи мизи корӣ чанд 
ҷилд китоб рӯи ҳам чида шудаанд: 
«Девони Рӯдакӣ», «Сиёсатнома», 
«Шоҳнома», чанд мақолаи мар-
бут ба забони давлатӣ.

Қаҳҳор Маҳкамов ангушт ба 
занги рӯи миз зад. Котиби ҷавон 
ворид шуд.

- Ман дастур дода будам, ки 
бароям муаллими забони тоҷикӣ 
кобанд. Пайдо шуд?,- пурсид 
Маҳкамов.

- Бале, як нафарро интихоб 
карданд. Вай солиёни зиёд дар 
Афғонистон ба сифати тарҷумон 
кор кардааст. Аз фарҳанг ва сиё-
сат бохабар. Забонаш фасеҳ, қа-
ламаш бурро. Дар шуъбаи раво-
бити байналмилалӣ кор мекунад.

Қаҳҳор Маҳкамов интизор 
надошт, ки дар дохили дастгоҳ 
чунин шахсе пайдо мешавад ва 
ба котиб дастур дод, то ӯро даъват 
кунад.

Баъд аз лаҳзае ба дафтари ко-
ри ӯ ҷавони навчаи қадбаланди 
гандумранги ҷисмаш обутобхӯр-
да ворид шуд. Қаҳҳор Маҳкамов 
синчакорона ба Муродуллоҳ ни-
гоҳ кард ва дар ӯ солҳои ҷавонии 
худро дид. Ҳам дар чеҳра ва ҳам 
дар қаду баст. 

Ӯро даъват ба нишастан карду 
пурсид:

- Шумо ба варзиш машғул ҳа-
стед?

- Бале,- гуфт дар ҷавоб Муро-
дуллоҳ.

- Кадом намуди варзиш?
- Теннис.
Қаҳҳор Маҳкамов қариб буд 

аз курсӣ боло шавад. Ӯ тенни-
сро дӯст медошт. Қариб ҳар рӯз 
теннисбозӣ мекард. Аммо гоҳо 
шарик пайдо намешуд. Ҳоло рӯ 
ба рӯяш ҷавоне қарор дошт, ки 
метавонад ҳам шарики теннисбо-
зӣ ва ҳам устоди забони тоҷикӣ 
бошад. 

- Чанд сол аст, ки дар шуъбаи 
байналмилалӣ кор мекунед?

- Соли сеюм,- кӯтоҳ ҷавоб дод 
Муродуллоҳ. 

Дар суҳбати начандон кӯтоҳ 
Қаҳҳор Маҳкамов кию чӣ будани 
Муродуллоҳро донист. Ӯ писан-
даш омада буд.

Пас аз гусел мудири шуъба 
Лақим Қаюмовро даъват кард. Аз 
сатҳи донишу фаҳмиш ва ахлоқи 
Шерализода пурсид. Ҷавобҳо 
мусбат буданд.

Ба Муродуллоҳ Шерализода 
супориш шуд, ки аз рӯзи дигар 
ба кори муаллимӣ оғоз намояд.

ДАРСИ АВВАЛ

Рӯзи дигар дар соати муқар-
раршуда дари утоқи Котиби аввал 
боз шуд. Ҷавони дар тан либоси 
расмӣ, дар даст бастаи китобу ва-
рақҳо назди дар қарор дошт. Ни-
гоҳаш орому боварбахш буд.

- Салом, рафиқ Қаҳҳор Маҳка-
мович. Иҷозат диҳед, дароям. 

Қаҳҳор Маҳкамов бо табассум 
алек гирифт ва иҷозати ворид шу-
дан дод.

Котиби якум ва муаллим рӯ ба 
рӯи ҳам қарор гирифтанд. Чанд 
лаҳза оромӣ фазоро фаро гирифт. 
Гӯё ду ҷаҳон - сиёсат ва сухан ба 
ҳам наздик мешуданд.

- Шумо... забонро дӯст медо-
ред?,- пурсид Маҳкамов.

- Бале, чунон ки модарро дӯст 
медорам. Забон барои ман ҳам 
нон дод ва ҳам ном. 

Ин ҷавоб ба Маҳкамов писанд 
омад. Ӯ курсиро каме пеш кашид:

- Ман мехоҳам забони тоҷики-
ро чуқур омӯзам. Забонро, грам-
матикаро не. Чунки вақт танг. 
Бароям дарки забон, нутқи бур-
ро ба забони тоҷикӣ муҳим аст. 
Ҳангоми раиси “Госплан” будан 
кӯшиш кардам забони англисиро 
омӯзам, аммо нобарор баромад. 

Қаҳҳор Маҳкамов табассум 
кард ва идома дод:

- Англисиомӯзиам қиссаи аҷиб 
дорад. Бо як нафар аз “Госплани” 
СССР маро ба Конго, ба сафари 
хидматӣ фиристоданд. Боре барои 
нонхарӣ ба мағоза даромадем. Ба 
фурӯшанда ишора ба рафе кардам, 
ки дар он нон меистод. Ҳарчанд 
кӯшиш кардам, фурӯшанда чӣ 
хостани моро нафаҳмид. Оқибат 
маҷбур шудам ба дохил даромада, 
бо даст нонро нишон диҳам. Он 
рӯз ният кардам, ки ҳамин ки ба 
Душанбе баргардам, ба омӯзиши 
забони англисӣ машғул мешавам. 
Чунин ҳам кардам. Бо як муалли-
маи забони англисӣ қарор шуд, 
ки баъди кор ҳар рӯз дар хонааш 
як соат забони англисӣ меомӯзам. 
Як моҳ давом кард. Як рӯз ҳамса-
рам ҷанҷолро бардошт, ки гӯё ман 
бо зане дӯстӣ дорам ва ҳар бегоҳ 
хонаи ӯ меравам. “Дӯстон” ба ҳам-
сарам бо ҳамин оҳанг хабар расо-
нидаанд. Фаҳмондам. Аммо, зан 
- дия, куҷо мефаҳмад. Бо ҳамин 
англисиомӯзиям ба охир расид.

Дарс оғоз шуд. Аммо ибтидо бо 
чанд сухани муқаддимавӣ. Қаҳҳор 
Маҳкамов, ки то он дам ба забон 
ҳамчун воситаи баёни фикр мени-

гарист, фаҳмид, ки забон заминаи 
ҳастии миллат аст. Ва Шерализо-
да шахсе буд, ки ин заминаро бо 
эҳтиром ба ӯ меомӯзонд.

ЧӢ ГУНА НУТҚИ РОҲБАРИ 
ҶУМҲУРӢ ТОҶИКӢ ШУД

Дар толори Кумитаи мар-
казӣ баромади навбатии Қаҳҳор 
Маҳкамов дар назар буд. Муро-
дуллоҳ Шерализода охирин ҷум-
ларо ислоҳ мекард. Бо лаҳни ши-
рину гуворо. Суханронӣ бояд бо 
шеър оғоз мешуд. Оғози сухан бо 
шеър хоси котибони аввал набуд, 
хусусан онҳое, ки ҳамчун “техно-
крат” шинохта мешуданд. Шеър, 
дар воқеъ, қисме аз нутқ буд.

- «То забон зинда аст, миллат 
зинда аст...» - Муродуллоҳ ин ҷум-
ларо хонд ва лаҳзае чашм баста, ба 
андеша рафт. Ӯ ҳис кард, ки ҷум-
лаҳо чун шаддаи марҷон ба ҳам 
бастаанд. 

Қаҳҳор Маҳкамов, ки паси миз 
нишаста буд, лаҳзае хомӯш буд. 
Сипас сар боло кард:

- Муродуллоҳ, ман омодаам. 
Шуруъ мекунем?

Бори аввал Котиби якуми ҳизб 
нутқашро ҳиҷҷа карда мехонд. За-
моне, ки калимаҳо нофаҳмо бу-
данд, сар боло мекард ва ҷониби 
Муродуллоҳ назар меафканд. 

- «Ҳамватанон» - ин беҳтар аз 
«граждане», баёни эҳсоси ботин 
аст, на расмӣ.

- «Масъулият» - вожаи дар 
сиёсат муҳим. Давлат масъулият 
дорад, на танҳо қудрат.

Нутқ оҳиста-оҳиста шакл меги-
рифт. Он дигар маҷмӯи ҷумлаҳои 
расмӣ набуд. Он сухани зинда буд. 
Забон мисли об шаффоф, ҷорӣ, ба 
дил наздик буд.

НУТҚИ АВВАЛ БО 
ЗАБОНИ ТОҶИКӢ

Он рӯз, вақте ки Қаҳҳор Маҳка-
мов дар минбар қарор гирифт ва 
нахустин ҷумлаҳояшро бо забони 
тоҷикӣ ба забон овард, гӯё як де-
вори монеазо шикаст. Ҷавонон, 
пирон, зиёиён ва ҳатто шахсоне, 
ки забони тоҷикӣ барояшон то 
ба он дам танҳо забони гуфтугӯи 
маъмулӣ буд, бо ҳайрат ва ифти-
хор гӯш медоданд.

- «Ҳамватанони азиз,...».
Ин дам назари Қаҳҳор Маҳка-

мов ба Лучинский П. К. афтод. Гӯё 
чашмонаш роҳ дида бошанд, ба як 
нуқта дӯхта шуда буданд. 

(Давом дорад)

БАРОИ 
БИЗНЕСИ 
МУВАФФАЌ 
ЧӢ МУЊИМТАР 
АСТ? 
Саидмурод Давлатов устоди маъру-

фи бизнес аст. Ӯ муассиси 24 ширкат 
дар панҷ кишвар ва муаллифи 16 китоб 
дар соҳаи тиҷорат мебошад. Таҳти роҳ-
барии ӯ зиёда аз 1,3 миллион нафар 
нозукиҳои соҳибкориро омӯхтаанд. 

Ӯ бар он назар аст, ки албатта барои 
пеш бурдани бизнес дониш муҳим аст, 
аммо танҳо дониш кофӣ нест. Тафакку-
ри дуруст, рӯҳияи солим ва иродаи қавӣ 
аз ҳама муҳимтаранд. 

Ба андешаи Саидмурод Давлатов, 
муҳим нест, ки шумо аз кадом зина сар 
кардаед. Дар оғози роҳ ростқавлӣ ва ан-
дешаи созанда қиматтарин сармоя ме-
бошанд.

Тавре таъкид мекунад, “дар зиндагӣ ва 
фаъолият аз ҳама муҳим барои худ пайдо 
кардани устод аст. Яъне, ба шумо роҳи 
корро нишон медиҳад ва иштибоҳҳоя-
тонро ислоҳ мекунад. Ментор ё устоди 
таҷрибадор метавонад роҳнамо шавад, 
ки шумо ба ҷойи 10 сол дар 3-5 соли на-
здик натиҷа ба даст оред”.

Бинобар ин, Давлатов таъкид меку-
над: “Муҳимтарин қадам пайдо кардани 
устод аст”.

Саидмурод Давлатов дар як мусоҳи-
бааш ба хабарнигори Pressa.tj чунин 
изҳор дошт: "Саводнокии молиявӣ ба-
рои ғуломи пул набудан аст. Муошират 
ва худтанзимкунӣ барои сохтани роҳбар 
ва созандагӣ муҳиманд". Яъне, на танҳо 
дониши молиявӣ, балки малакаи муо-
шират ва худидоракунии самаранок низ 
муҳим аст.

Дар навору суҳбатҳои дигар Саидму-
род Давлатов таъкид мекунад, ки шумо 
аввал аз худ оғоз кунед, иваз шавед, ба 
мағлубиятҳо нигаред, аммо баҳо диҳеду 
устувор бошед. Яъне, дар ҳама кор ирода 
бояд устувор бошад.

Хулоса, ба андешаи Саидмурод Давла-
тов, дониш танҳо як пояи муваффақият 
аст. Аммо барои соҳибкории устувор ва 
пешрафта ба инсон чор чиз зарур аст:

- Якум, фикр ва рӯҳияи солим. 
- Дуюм, устоди боэътимод (ментор). 
- Сеюм, маҳоратҳои шахсӣ. 
- Чорум, иродаву устуворӣ.
Ҳамин омилҳо метавонанд роҳро 

кӯтоҳтар ва натиҷаҳоро бузургтар гар-
донанд.

МАЪРИФАТИ 
МОЛИЯВӢҲАМКОРӢ

ТИҶОРАТ

Дар шаҳри Маскав 
бахшида ба 34-со-
лагии Истиқлоли 
давлатии Тоҷики-
стон чорабинии 
бошукӯҳ баргу-
зор шуд. Дар ин 
ҳамоиш Сафири 
Тоҷикистон дар 
Федератсияи 
Русия Давлатшоҳ 
Гулмаҳмадзода аз 
рушди кишвар дар 
замони соҳиби-
стиқлолӣ ва дур-
намои ҳамкориҳои 
дуҷониба бо Русия 
суханронӣ кард.

Сафир зикр кард, ки му-
носибатҳои Тоҷикистону 
Русия хусусияти стратегӣ 
ва иттифоқӣ дошта, дар 
асоси эътимоди мутақоби-
ла ва манфиатҳои муштарак 
рушд мекунанд.

«Дар солҳои Истиқлол 
ҳамкориҳои Тоҷикисто-
ну Русия яке аз ҷойгоҳҳои 
аслии сиёсати хориҷии 

кишвари моро ишғол на-
мудаанд»,- гуфт Гулмаҳ-
мадзода.

Ӯ афзуд, ки робитаҳои 
дуҷониба доираи васеи 
бахшҳоро фаро гирифта, 
дар соли равон ҳамкориҳо 
дар сатҳи олӣ тақвият ёф-
танд. Аз ҷумла, сафари 
расмии Президенти Тоҷи-
кистон ба Русия ва гуфту-
гӯҳо дар сатҳи роҳбарияти 
олӣ намунаи равшани гу-
стариши муносибатҳо ме-
бошанд.

Дар чорабинӣ муовини 
вазири корҳои хориҷии 
Русия Александр Панкин 
низ суханронӣ карда, таъ-
кид намуд, ки Русия яке аз 
шарикони асосии тиҷорӣ 
ва иқтисодии Тоҷикистон 
мебошад.

«Имрӯз дар Тоҷики-
стон зиёда аз 330 ширкати 
муштараки Русияву Тоҷи-
кистон фаъолият мекунанд. 
Гардиши мол миёни ду 
кишвар тамоюли афзоянда 
дорад»,- гуфт Панкин.

Ҳамчунин, ӯ аз гу-
с т а р и ш и  ҳ а м к о р и ҳ о 
дар соҳаҳои маориф ва 
фарҳанг ёдовар шуда, зи-
кр кард, ки ҳудуди 27,5 ҳа-
зор донишҷӯи тоҷик дар 
донишгоҳҳои Русия таҳ-
сил мекунанд ва квотаи 
таҳсил барои шаҳрван-
дони Тоҷикистон дар 
байни кишварҳои ИДМ 
аз баландтаринҳост: 1000 
квота дар як сол.

Сафири Тоҷикистон 
изҳори умедворӣ кард, ки 
равобити Тоҷикистон ва 
Русия дар оянда боз ҳам 
мустаҳкамтар хоҳанд шуд.

Ёдовар мешавем, ки 
дар чорабинӣ намоянда-
гони ҳукуматҳои ҳар ду 
кишвар, вакилони парлу-
мон, дипломатҳо, намо-
яндагони илму фарҳанг, 
тиҷорат ва ҳамватанони 
муқими Русия ширкат 
доштанд.

18-уми сентябри 
соли равон дар 
шаҳри Душанбе 
ҷаласаи 18-уми 
Комиссияи бай-
ниҳукуматии Тоҷи-
кистону Беларус 
оид ба ҳамкории 
тиҷоратию иқти-
содӣ баргузор 
мегардад. 

Тибқи иттилои Вазора-
ти кишоварзии Тоҷики-
стон, дар ҷаласаи навба-
тии комиссия масъалаҳои 
муҳими ҳамкории дуҷо-
ниба дар самтҳои кишо-
варзӣ, саноати хӯрокворӣ, 
омодасозии кадрҳо барои 

комплекси агросаноатӣ, 
кооператсияи саноатӣ ва 
дигар бахшҳои афзалият-
нок мавриди баррасӣ қа-
рор дода мешаванд.

Ҳайати расмии ишти-
рокдорони ҷаласа ҳамза-
мон бо як қатор иншооти 
муҳими иқтисодию ис-
теҳсолии кишвар, аз ҷум-

ла Майдони Истиқлол, 
Маҷмааи фарҳангию фа-
роғатии «Кохи Наврӯз», 
Ҷамъияти саҳомии шак-
ли пӯшидаи «Агротехсер-
вис» дар шаҳри Ҳисор ва 
хоҷагии деҳқонии «Боғи 
Сомон» шинос мешаванд.

Маврид ба таъкид аст, 
ки ҷаласаи 17-уми Ко-
миссияи байниҳукума-
тии Тоҷикистону Беларус 
5-уми июни соли 2024 
дар шаҳри Минск таҳти 
раёсати вазири кишовар-
зии Тоҷикистон Қурбон 
Ҳакимзода ва вазири ки-
шоварзӣ ва озуқавории 
Беларус Сергей Бартош 
баргузор шуда буд.

ШАРИКОНИ СТРАТЕГӢ ДАР 
ЗАМОНИ СОЊИБИСТИЌЛОЛӢ

АЗ ДУШАНБЕ ТО МИНСК - ПУЛЕ
БАРОИ ЊАМКОРӢ

ТАЉЛИЛИ ИСТИЌЛОЛИ 
ДАВЛАТӢ ДАР БОНКИ 
МИЛЛИИ ТОЉИКИСТОН

 6 СЕНТЯБРИ СОЛИ 
2025 ДАР БОНКИ 
МИЛЛИИ ТОҶИКИ-
СТОН БО ИШТИ-
РОКИ МУОВИНИ 
ЯКУМИ САРВАЗИРИ 
ҶУМҲУРИИ ТОҶИКИ-
СТОН ВА РОҲБАРИ-
ЯТИ БОНК ҶАЛАСАИ 
БОШУКӮҲИ ИДОНА 
БАРГУЗОР ГАРДИД.

Раиси БМТ Толибзода Фир-
давс Назримад дар оғоз аҳли 
нишастро ба ифтихори 34-умин 
солгарди Истиқлоли давлатӣ 
табрик гуфта, қайд кард, ки 
дар таҳкими дастовардҳои 
истиқлолияти давлатӣ саҳми 
Асосгузори сулҳу ваҳдати мил-
лӣ - Пешвои миллат, Прези-
денти Ҷумҳурии Тоҷикистон, 
муҳтарам Эмомалӣ Раҳмон 
муҳим мебошад. Таҳти раҳба-
рии хирадмандонаи Сарвари 
давлат асосҳои қонунии дав-
лати соҳибистиқлоли Тоҷики-
стон таъмин гардида, самтҳои 
сиёсати иқтисодию иҷтимоии 
кишвар муайян карда шуд. 
Аз ҷумла, ташаккули низоми 
бонкдории муосири Тоҷики-
стон бо шарофати Истиқлоли 
давлатӣ муяссар гардида, дар 
рушду таҳкими низоми бонкии 
мамлакат тавсияву ҳидоятҳои 
Пешвои муаззами миллат нақ-
ши калидӣ доранд. Маҳз бо 
ташаббусу дастгирии бевоси-
таи Пешвои муаззами миллат 
дар Тоҷикистон ду маротиба, 
яъне солҳои 1995 ва 2000-ум 
ислоҳоти пулӣ гузаронида шу-
да, кишвари мо соҳиби пули 
миллии худ гашт. Ба муомилот 
ворид шудани пули миллии 
сомонӣ, ки имсол 25-солагии 
онро таҷлил хоҳем кард, на 
танҳо падидаи муҳимми сиёсӣ, 
иҷтимоӣ ва фарҳангии мамла-
кат, балки оғози рушду нумуи 
иқтисодиёт ва дигаргуниҳои 
мусбати ҳаёти ҷомеаи ҷумҳурӣ 
ба ҳисоб меравад.

   - Имрӯзҳо низоми бонкии 
мамлакат ҳамгироии худро бо 
низоми бонкии ҷаҳонӣ таҳки-
му тақвият бахшида истодааст. 
Ҳоло вақти он расидааст, ки бо 
такя ба дигар дастовардҳои дав-
раи Истиқлол рушди босуботи 
низоми бонкии кишварро мақ-
сади асосӣ ва ҳадафи олии фаъ-
олияти минбаъда қарор диҳем, 

- қайд намуд Толибзода Ф.Н.
  Муовини якуми Сарвази-

ри Ҷумҳурии Тоҷикистон Хо-
лиқзода Ҳоким Ҳикматулло 
низ дар навбати худ қайд кард, 
ки Истиқлоли давлатӣ барои 
ҳар фарди меҳандӯст азизу 
муқаддас ва далел аз худши-
носии милливу ватандорист. 
Маҳз бо шарофати Истиқлол 
Ҷумҳурии Тоҷикистон давла-
ти озоду соҳибихтиёр гардида, 
забону фарҳанги тоҷикӣ ва ар-
зишҳои миллӣ рушд ёфтанд. 
Боиси хушнудист, ки имрӯзҳо 
кишварамон дар роҳи созан-
дагиву бунёдкорӣ, рушди бо-
мароми иқтисодиёт, соҳаҳои 
иҷтимоӣ, маорифу тандурустӣ 
ва умуман таъмини зиндагии 
шоистаи мардум қадамҳои 
устувор мегузорад.

  Баъдан, дар маросими тан-
танавӣ аз номи Президенти 
Ҷумҳурии Тоҷикистон ба му-
тахассиси департаменти на-
зорати бонкии БМТ Бердиев 
М.З мукофоти давлатӣ - меда-
ли «Хизмати шоиста» супорида 
шуд. Зимнан таъкид гардид, ки 
роҳбарияти кишвар ҳар иқдому 
ташаббуси созанда ва заҳмати 
содиқонаи шаҳрвандонро қадр 
мекунад. Изҳори боварӣ карда 
шуд, ки мутахассисони бонк 
минбаъд низ донишу таҷриба 
ва маҳорату малакаи худро ба-
рои рушду нумуи Ватан равона 
месозанд.

  Дар рафти чорабинӣ, ин-
чунин дар доираи таҷлил аз 
ҷашни Истиқлоли давлатӣ як 
қатор кормандони Дастгоҳи 
марказӣ ва шуъбаҳои минтақа-
вии бонк барои хизмати шоис-
та ва саҳми арзанда дар рушду 
инкишофи низоми бонкӣ бо 
нишони “Аълочии Бонки мил-
лии Тоҷикистон”, Ифтихор-
нома ва Сипосномаҳои Бонки 
миллии Тоҷикистон қадрдонӣ 
карда шуданд.

  Дар қисмати хотимавӣ 
муовини якуми Сарвазири 
Ҷумҳурии Тоҷикистон ва 
роҳбарияти Бонки миллии 
Тоҷикистон бори дигар ҳамаи 
иштирокдоронро бо ҷашни 
фархунда ва таърихӣ табрик 
намуда, таъкид карданд, ки 
ҳар як шаҳрванди ватандӯст 
бояд ба қадри истиқлолият 
расад. Ҳифзу пос доштани он 
вазифаи муқаддаси наслҳои 
имрӯзу оянда буда, бо ваҳдат 
ва меҳнат Тоҷикистони азиз 
боз ҳам ободтар мегардад.

Суҳбати раиси БМТ Толибзо-
да Фирдавс аз сомонаи Алян-
си фарогирии молиявӣ (AFI) 
https://www.afi-global.org/
opinion/examining-the-state-of-
financial-inclusion-in-tajikistan:

Фарогирии молиявӣ дар 
Тоҷикистон дар муддати кӯтоҳ 
роҳи тӯлониро тай кард, вале дар 
ин самт анҷом додани корҳои 
зиёд ҳанӯз дар пеш аст. Тайи се 
соли охир муҳити молиявӣ дар 
Тоҷикистон ба таври ҷиддӣ тағй-
ир ёфт. Имрӯз шумораи бештари 
одамон ба хизматрасониҳои мо-
лиявӣ дастрасӣ доранд. Нишон-
диҳандаҳои асосии бонкӣ, аз қа-
били ҷалби пасандозҳо ва додани 
қарз, кушодани ҳисобҳо ва анҷом 
додани амалиёти ғайринақдӣ ба 
таври назаррас афзоиш ёфтааст. 
Ҳамгироӣ ва суботи низоми мо-
лиявии мо бештар ва шабакаи 
дастрасии он васеътар гардид. 
Дар кишвар 65 муассисаи қар-
зии молиявӣ фаъолият доранд, 
ки ин рақобат ва пешниҳоди хиз-
матрасониҳои муосирро афзоиш 
додааст.

Стратегияи миллии фароги-
рии молиявӣ (СМФМ) барои 
солҳои 2022-2026 дар пешрафти 
фаъолият нақши муҳимро адо 
намуд. Ин стратегия чор самти 
асосӣ: 1) каналҳои дастрасӣ ва 
хизматрасониҳои рақамии моли-
явӣ, 2) гуногуншаклии маҳсуло-
ти молиявӣ, 3) ҳимояи ҳуқуқҳои 
истеъмолкунандагони молиявӣ 
ва 4) саводнокии молиявиро дар 
бар мегирад.

То имрӯз 90 фоизи нишон-
диҳандаҳои марбут ба дастрасӣ ва 
81 фоизи нишондиҳандаҳои мар-
бут ба истифода аз хизматрасонӣ 
иҷро шудаанд ва дар соҳаҳои гу-
ногун пешравиҳои назаррас дида 
мешавад:

- 11 маротиба афзоиш ёфта-
ни шумораи муштариёне, ки бо 
истифода аз телефонҳои мобилӣ 
ё интернет ба ҳисобҳои худ да-
страсӣ пайдо мекунанд;

- нишондиҳандаи банкоматҳо 
аз ҳадафи муқарраршуда 34 фоиз 
бештар шуд;

- нишондиҳандаи терми-
налҳои савдои электронӣ аз ҳа-
дафи муқарраршуда 14 фоиз зиёд 
гардид;

- шумораи муштариёне, ки 
пардохти рақамӣ анҷом додаанд 
ё қабул кардаанд, 260 фоиз аф-
зоиш ёфт;

- шумораи муштариёне, ки бо 
истифода аз ҳисоби ташкилотҳои 
молиявӣ пардохти хизматрасо-
ниҳои коммуналиро анҷом дода-
анд, 167 фоиз зиёд гардид.

СМФМ ба афзоиш додани 
имкониятҳи занону ҷавонон ва 
таъмин намудани баробарии 
гендерӣ равона шудааст. Тайи 
солҳои 2020-2024 ташкилотҳои 
бонкӣ ба занон дар маҷмуъ зи-
ёда аз 2 миллиард доллар қарз 
додаанд. Танҳо соли гузашта 18 
968 қарз ба занони соҳибкор дода 
шуд, ки нисбат ба соли қаблӣ 27 
фоиз зиёд аст. Ин қарзҳо ба ҷал-

би занони бекор ба соҳибкорӣ, 
беҳтар намудани сатҳи зиндагии 
онҳо ва таъмини бозори дохилӣ 
бо маҳсулоти ватанӣ мусоидат 
намуданд.

Соли 2022 БМТ низоми яго-
наи QR-рамзро ҷорӣ намуд, ки 
он барои дастрасии пардохтҳои 
рақамӣ, бехатар ва самаранок 
анҷом додани онҳо шароити му-
соид фароҳам овард. Ин низом, 
ки ба стандарти байналмилалии 
EMV (Europay, Mastercard, Visa) 
мутобиқ аст, соли 2023 ба низоми 
миллии пардохти фаврӣ ҳамгиро 
шуд.

Ҳамон сол тибқи Фармони 
Президенти Ҷумҳурии Тоҷики-
стон муқаррар карда шуд, ки пар-
дохти ҳама гуна андозҳо, боҷҳо ва 
хизматрасониҳои давлатӣ танҳо 
ба таври ғайринақдӣ анҷом дода 
шавад ва ин барои таҳкими ин-
фрасохтори миллии пардохт ва 
коҳиш додани вобастагӣ аз му-
омилоти нақдӣ иқдоми муҳим 
арзёбӣ гардид. Оғози кори Google 
Pay дар соли 2024 низоми пар-
дохтҳои рақамиро боз ҳам вусъат 
бахшид, ки ба истифодабаран-
дагон имкон медиҳад бо теле-
фонҳои дорои технологияи NFC 
пардохтҳоро тариқи ғайринақдӣ 
анҷом диҳанд.

Дар натиҷаи ин ислоҳот, 
шумораи амалиёти рақамӣ дар 
саросари кишвар босуръат аф-
зоиш меёбад. Танҳо дар шаш 
моҳи аввали соли 2025 беш аз 
56,3 миллион амалиёти ғай-
ринақдӣ ба маблаги зиёда аз 2 
миллиард доллар бо истифода аз 
воситаҳои электронии пардохт 
(кортҳои пардохтии бонкӣ ва ҳа-
мёнҳои электронӣ) анҷом дода 
шуд, ки нисбат ба ҳамин давраи 
соли гузашта аз рӯи шумора 34,9 
фоиз ва аз рӯи ҳаҷм 51,0 фоиз 
зиёд мебошад. Инчунин, бо зиёд 
шудани ҳамгироии муассисаҳои 
молиявӣ бо шабакаҳои Korti Milli 
(Корти миллӣ), Visa, Mastercard 
ва UnionPay дастрасӣ ва таъсиру 
нуфузи хизматрасониҳои рақамӣ 
низ афзоиш хоҳад ёфт.

Бо дастрас гардидани хизма-
трасониҳои молиявӣ муҳим он 
аст, ки шаҳрвандон тавонанд аз 
онҳо ба таври бехатар ва сама-
ранок истифода баранд. Барои 
баланд бардоштани сатҳи дони-
шу малакаи молиявии аҳолӣ, 
бахусус миёни занон ва ҷаво-
нон як қатор ташаббусҳо амалӣ 
карда мешаванд. Аз соли 2023 то 
имрӯз БМТ ва шарикони он 25 
фестивали саводнокии молиявӣ 
баргузор кардаанд, ки дар онҳо 
беш аз 62 000 нафар иштирок до-
штанд. Инчунин, аз соли 2022 то 
имрӯз БМТ, ташкилотҳои қарзӣ 
ва суғуртавӣ зиёда аз 3 000 чора-
бинии омӯзишӣ баргузор карда, 
дар онҳо беш аз 250 000 нафар 
шаҳрвандонро фаро гирифта-
анд. Солҳои охир Тоҷикистон 
бо дастгирии қавии шарикон дар 
сатҳи миллӣ ва байналмилалӣ дар 
пешбурди фарогирии молиявӣ ба 
натиҷаҳои назаррас ноил гардид. 

Бо вуҷуди дастовардҳои назар-

рас, як қатор самтҳои афзалият-
нок, аз ҷумла таъмин намудани 
дастрасии баробар ба хизматра-
сониҳои молиявӣ дар тамоми 
минтақаҳо, тақвияти муҳити қо-
нунгузорӣ ва танзимкунанда ба-
рои дастгирии молияи рақамӣ, 
густариши истифодаи техноло-
гияҳои инноватсионӣ, афзоиши 
амалиёти ғайринақдӣ, маҳсулоти 
молиявӣ, аз ҷумла суғурта, тақви-
яти ҳамоҳангӣ байни бахши дав-
латӣ ва хусусӣ, баланд бардошта-
ни сатҳи саводнокии молиявӣ, 
бахусус миёни занон, ҷавонон, 
сокинони деҳот ва хонаводаҳои 
камбизоат таваҷҷуҳи ҷиддиро 
талаб мекунанд. БМТ дар ҳам-
корӣ бо дигар ниҳодҳои миллӣ 
таҳияи қарорҳои инноватсио-
ниро идома хоҳад дод. Самтҳои 
афзалиятнок барои давраи мин-
баъда инҳоянд: зиёд намудани 
дастрасӣ ба хизматрасониҳои 
молиявӣ дар минтақаҳои дур-
даст ва кӯҳистон, ҷорӣ наму-
дани механизмҳо барои беҳтар 
намудани андозагирии истифо-
даи хизматрасониҳои молиявӣ, 
афзоиш додани имкониятҳои 
занон, ҷавонон, соҳибкорони 
хурду миёна (SME), шахсони 
маъюб, муҳоҷирон ва хонаво-
даҳои камбизоат, баланд бардо-
штани сатҳи умумии саводнокии 
молиявӣ, рушди бахши FinTech 
ва таҳкими заминаи меъёрии 
танзим барои ҳимояи ҳуқуқҳои 
истеъмолкунандагон, бахусус дар 
соҳаи хизматрасониҳои рақамии 
молиявӣ ва суғурта. Дар заминаи 
СМФМ барои солҳои 2022-2026 
ин ташаббусҳо ба рушди устувор, 
фарогир ва фанноваришудаи мо-
лиявӣ равона шудаанд.

Аз номи Бонки миллии Тоҷи-
кистон миннатдории самимии 
худро ба Алянси фарогирии мо-
лиявӣ (AFI) барои дастгирии до-
имӣ аз рӯзи аввали узвияти мо ба 
ин ниҳод иброз менамоям. AFI 
дар тавсеаи дастрасии молиявӣ, 
пешбурди саводнокии молиявӣ 
ва фароҳам овардани шароити 
истифода ва мубодилаи таҷрибаи 
беҳтарини ҷаҳонӣ барои Тоҷи-
кистон нақши муассир дорад. Ба 
туфайли ин ҳамкорӣ Тоҷикистон 
аз мубодилаи дониш, имкони-
ятҳо ва инноватсияҳои сиёсӣ 
дар самти рушди FinTech, ҳимо-
яи ҳуқуқи истеъмолкунандагон, 
молияи фарогири сабз, рақами-
созии хизматрасониҳои молиявӣ 
ва пешбурди сиёсати муассир 
бархӯрдор гардид. Ин кӯшишҳо 
ба таҳкими заминаи танзим ва 
роҳандозии низоми фарогири 
молиявӣ, ки хонаводаҳо, соҳиб-
корон ва тиҷорати хурдро дар 
саросари кишвар дастгирӣ ме-
кунад, мусоидат намуданд.

Мо ба шарикии худ бо AFI 
баҳои баланд медиҳем ва омо-
даем ҳамкориро барои густариш 
додани фарогирии молиявӣ ва 
афзудани имкониятҳои гурӯҳҳои 
осебпазир идома дода, ба руш-
ди устувор ва инноватсионии 
иқтисоди Тоҷикистон мусоидат 
намоем.

БАРРАСИИ ВАЗЪИ ФАРОГИРИИ 
МОЛИЯВӢ ДАР ТОЉИКИСТОН

ПАДИДАИ ҲУНАР

Ӯ дар таърихи ҳунари тоҷик 
падидаи нодир (феномен) 
аст. Дар 22-солагӣ унвони 
Ҳунарпешаи шоистаи Тоҷи-
кистон, дар 26-солагӣ унвони 
Ҳунарпешаи мардумии Тоҷи-
кистон, дар 34-солагӣ унво-
ни   Ҳунарпешаи мардумии 
Иттиҳоди Шуравӣ ва баъдан 
барандан Ҷоизаи давлатии ба 
номи Рӯдакӣ...

Вале алоқамандони ҳунар 
Малика Қаландароваро на 
барои унвонҳояш, балки ба-
рои ҳунари нотакрораш дӯст 
медоранд, ба он хотир, ки ӯ ба 
воситаи рақс зебоиҳои зинда-
гӣ, сарнавишти инсонро бо 
шодиву нишот ва ғаму андуҳ 
инъикос мекунад. Дар рақси 
ӯ инсонҳо орзуву ормонҳои 
хешро мебинанд...

ХУМОРИ ЁРУ ДИЁР

Ҳамин муҳаббат аст, ки 
мухлисони Малика Қаланда-
роваро шоми 6-уми сентябр 
дар Филармонияи давлатии 
Тоҷикистон ба номи Ака-
шариф Ҷӯраев ҷамъ овард, 
ба шоми эҷодии ин ҳунар-
манди нотакрор, ба маҳфили 
“Хумори ёру диёр”. Ин шоми 
пуршукӯҳ бахшида шуда буд 
ба 75-солагии мавлуди устоди 
рақс Малика Қаландарова ва 
онро гурўҳи расонаҳои “Ори-
ёно Медиа” (Радиои Имрӯз) 
ташкил карда буд. 

Дар ин шоми эҷодӣ Мали-
ка Қаландарова панҷ бор ли-
боси рақсиашро иваз кард ва 
таҳти сурудҳои сарояндагони 
маъруф Афзалшо Шодиев, 
Мастона Эргашова, Сурайё 
Қосимова, Шабнами Сурайё, 
Сабоҳат Наҷмиддинова, Ҷо-
видон Нозимов ва Лоиқи 

Давлатманд дар саҳна рақсид. 
Ансамблҳои рақсии “Лола” 
ва “Зебо” низ дар ин ҷашни 
ҳунарӣ ширкат варзиданд. 
Тамара Катаева, сарояндаи 
номдори ансамбли эстрадии 
“Гулшан” низ аз Амрико 
меҳмони вижаи ин маҳфил 
буд. Обид Назариён, муови-
ни якуми вазири фарҳанги 
Тоҷикистон номаи вазири 
фарҳангро қироат кард. 

Он чӣ дар ин маҳфил ҳама-
гонро ба ҳайрат овард, рақсҳои 
ҷаззоби Малика Қаландарова 
буд. Ӯ дар 75-солагӣ ҳамоно бо 
рақсҳои пуршӯраш ҳамагонро 
ба ҳайрат меовард. 

Аз суҳбати Малика	
Қаландарова:
Бисёриҳо бо ҳайрат аз ман 
мепурсанд, ки чаро тағйир 
наёфтааму рақсҳоям ҳанӯз 
зебову пурҳаракатанд? 
Дар посух ҳамеша мегӯям, 
ки дили ман, рӯҳи ман ҷа-
вон аст. Бале, рост аст, ки 
вақт ба одам таъсир мегу-
зорад. Пештар кор зиёд буд, 
консертҳои боҳашаммат 
мегузаронидем, инчунин 
сафарҳои ҳунарӣ кори зиёд 
талаб мекарданд. Масалан, 
се моҳ дар Ҷопону Фаронса-
ву Амрико, ду моҳу як моҳ 
дар Ҳиндустону Покистону 
Эрону Афғонистон ва дигар 
мамлакатҳо сафар мекар-
дем. Аз ин рӯ маҷбур будам, 
ки аз ҳар гуна ғизо парҳез 
кунам. Вақте ба Ню-Йорк 
кӯчидем, ба хулосае омадам, 
ки дигар парҳез накунам. 
Аммо чанде пеш ба оина ни-
гоҳ кардаму гуфтам: О ту 
ба кӣ монанд шудӣ, Малика? 
Худатро ба даст гир! Акнун 
қариб як сол мешавад, ки 
ҷиддӣ ба рақс машғулам. 
Вазни зиёдатиро партоф-
там...  

Малика Қаландарова: 

ТОЉИКИСТОН МАРО 
ФАРОМӮШ НАКАРДААСТ...

“МАН ДУХТАРИ ТОҶИКИСТОНАМ, ДУХТАРИ ДУШАНБЕ ҲАСТАМ. ИН 
ҶО ЗОДА ШУДАМ, БОРИ АВВАЛ ДАР ИН ҶО БА САҲНА БАРОМА-
ДАМ, БОРИ АВВАЛ РАҚСИДАМ, ДАВРАҲОИ ТИЛЛОИИ УМРАМ, БА-
ЧАГИВУ ҶАВОНИАМ ДАР ДУШАНБЕ СИПАРӢ ШУД. АЗ ИН ИФТИХОР 
МЕКУНАМ!”,- МЕГӮЯД УСТОДИ РАҚСИ МИЛЛИИ ТОҶИК, ҲУНАРПЕ-
ШАИ ХАЛҚИИ ИТТИҲОДИ ШУРАВӢ МАЛИКА ҚАЛАНДАРОВА.

ДУХТАРИ САРТАРОШ

Ному насаби аслии Малика 
Қаландарова - Мазол Яшува-
евна Калантарова аст. Ӯ 2-юми 
сентябри соли 1950 дар оилаи 
як сартароши оддӣ ба дунё 
омадааст. Ягон нафар аз аҳли 
хонаводааш ба санъат иртибот 
надоштанд. Вале ӯ аз кӯдакӣ ба 
рақсидан шавқ дошт ва нахуст 
аҳли хонаводаву пайвандон ва 
баъдан дар мактаб, хонаи ма-
даният ва студияи кӯдаконаи 
Театри Маяковский рақсҳои 
ӯро тамошо кардаву барояш 
каф кӯфтанд.   

Аз суҳбат бо Малика 
Қаландарова:
Соли 1965 ансамбли давла-
тии «Лола» таъсис ёфт ва 
устоди рақс Ғаффор Вала-
матзода роҳбари он таъй-
ин гардиданд. Дар рӯзнома 
хондам, ки барои ин дастаи 
ҳунарӣ духтаронро интихоб 
мекунанд. Ман аз лагери 

пионерӣ баргашта, ҳатто 
иҷозати падару модарро на-
гирифта, ба Театри Сабз 
шитофтам. Либосҳои оддии 
хонагӣ доштам ва дар байни 
духтарони ороёфта ва қо-
матбаланду хушлибос касе 
ба ман диққат намедод. 
Духтарон бо навбат дар 
назди Валаматзода ҳунари 
худро нишон медоданд. Дар 
охир ман гуфтам: «Ман ҳам 
рақсидан мехоҳам!”. Ӯ бо 
шубҳа ба ман нигоҳ карда, 
пурсид: “Чанд сол дорӣ?”. 
«Ҳоло 14, моҳи сентябр 
15-сола мешавам». “Шумо 
ҳоло хурд ҳастед, калон-
тар шавед, меоед”,- гуф-
танд Валаматзода. “Не, 
ман интизор шуда намета-
вонам”,- гуфтам ман ва аз 
навозанда хоҳиш кардам, 
ки оҳанги «Фарғонагӣ»-ро 
навозанд ва худ шуруъ ба 
рақс кардам. Ҳамин тавр, 
раққосаи ансамбли рақсии 
“Лола” шудам.  

Бо сабаби машқҳои пай 
дар пай, Малика аз мактаби 
миёнаи №3 ба мактаби ша-
бона гузашт. Вақте сафари 
ҳунарӣ оғоз шуд, маҷбур шуд 
мустақилона таҳсил кунад. Ӯ 
бо ансамбл тамоми Иттиҳоди 
Шуравиро гашт. Баъдтар, ӯ 
дар саҳнаҳои бузурги Белгия, 
Ҷопон, Афғонистон, ИМА, 
Испания, Туркия ва Ҳинд ва 
дигар кишварҳо ҳунарнамоӣ 
ва рақси тоҷикиро муаррифӣ 
кард.    

“ШОДИЁНА”

Соли 1979 хорреографи 
машҳури Шуравӣ Игор Мо-
исеев аз Малика Қаландаро-
ва хоҳиш кард, ки ягон асари 
рақсиро ба саҳна гузорад. Ма-
лика рад кард, зеро ӯ наме-
хост, ки мустақил аз устодаш 
Ғаффор Валаматзода коре 
анҷом диҳад. 

(Давомаш дар сањ. 13)

Тамара Катаева ва Малика Қаландарова дар пазироии вазири фарҳанги кишвар Матлубахон Сатториён

Масъалаи њифзи саломатии 
модару кўдак њамеша дар мад-
ди назари давлату Њукумати 
кишвар ќарор дорад, зеро со-
лимии љомеа аз солимии њар як 
узви он вобаста аст. Вазорати 
тандурустї ва њифзи иљтимо-
ии ањолии Тољикистон љињати 
бењтар намудани хизматра-
сонии тиббї ба ањолї, хоса ба 
занон ва кўдакон дар њамкорї 
бо ташкилотњои байналмилалї 
ва дигар шарикони рушд тад-
бирњои судманд меандешад. 
Яке аз чунин ќадамњои муваф-
фаќ амалї гаштани лоињаи 

“Њифзи саломатии модарон, 
навзодон ва кўдакон (MNCH)” 
мебошад, ки бо дастгирии Бу-
нёди Lives & Livelihoods (Њаёт 
ва воситањои зиндагї) (LLF) дар 
вилояти Хатлон амалї карда 
шудааст.

Бунёди Lives & Livelihoods 
(Њаёт ва воситањои зиндагї) 
(LLF) як ташаббуси бисёрљони-
баи донории 2,5-миллиарддол-
лараи ИМА мебошад, ки онро 
бонки Исломии рушд (IsDB) 
дар њамкорї бо Бунёди рушди 
Абу-Даби, Бунёди Гейтс, Бунёди 
њамбастагии исломї барои рушд, 
Маркази кумаки башардўстонаи 
шоњ Салмон ва Бунёди рушди 
Ќатар роњбарї мекунад.

ЌАДАМЊОИ МУВАФФАЌ 
ДАР ЊИФЗИ САЛОМАТИИ 

МОДАРОН ВА КЎДАКОН ДАР 
ВИЛОЯТИ ХАТЛОН

Лоињаи “Њифзи саломатии 
модарон, навзодон ва кўдакон 
(MNCH)” дар 4 ноњияи пило-
тии вилояти Хатлон - Данѓара, 
Норак, Балљувон ва Ховалинг 

ба муњлати 4 сол амалї гашта, 
бењтар намудани сатњу сифати 
хизматрасонињои тиббї ба ањолї, 
мубориза бо беморињои сироятї, 
пешгирии хатари марги модару 
навзод ва кўдакони то 5-сола аз 
њадафњои асосии лоињаи мазкур 
мебошанд.

Дар доираи лоињаи Њифзи са-
ломатии модарон, навзодон ва 
кўдакон (MNCH)” бо дастгирии 
Бунёди Lives & Livelihoods (Ња-
ёт ва воситањои зиндагї) (LLF) 
дар 4 ноњияи пилотии вилояти 
Хатлон корњои зиёде ба анљом 
расонида шудааст. Аз љумла дар 
ноњияи Данѓара як маркази би-
сёрфунксионалии тиббї бунёд 
ёфта, беморхонањои марказии 
ноњияњои Балљувон ва Хова-
линг аз нав таъмиру бозсозї ва 
бо таљњизоти замонавии тиббї 
таъмин карда шуданд. Аз љони-
би донорњо ба беморхонањои 
мазкур 12 адад мошинњои нави 

“Ёри таъљилї” туњфа шудааст, ки 
бо таљњизоти замонавии тиббї 
муљањњаз буда, барои дар шаро-
ити сахти кўњистон сари ваќт 
расонидани ёрии тиббї ба бе-
морон, махсусан занони њомила 
ва кўдакон кумак мерасонанд. 
Дар доираи ин лоиња њамчунин 
42 маркази тиббї ва 87 бунгоњњои 
саломатї бо таљњизоти замона-
вии тиббї таъмин гашта, 2300 на-

фар кормандони тиб аз курсњои 
бозомўзї гузаронида шудаанд.

Туфайли ин лоињаи муваффаќ 
сифати хизматрасонии тиббї ба 
ањолї бењтар гашта, назорати 
занони њомила дар давраи пеш 
аз таваллуд аз 50% ба 70% зиёд 
шудааст ва шумораи таваллуд дар 
таваллудхона то ба  1500 афзуда-
аст. Дар маљмуъ дар 4 ноњияи 
пилотї 62000 нафар занон ва 
кўдакон дар доираи ин лоиња аз 
хизматрасонињои гуногуни тиб-
бї бањра бардоштаанд.

БОЗДИДИ ДОНОРЊО АЗ 
НАТИЉАЊОИ ЛОИЊА

Санаи 2-юми сентябр донорњо 
аз Бунёди Lives & Livelihoods 
(Њаёт ва воситањои зиндагї), ки 
ин рисолати муњимро анљом до-
даанд, бо сарварии љаноби Алї 
Хон, сарвари минтаќавии Бон-
ки Исломии Рушд дар Алма-А-
то, Бандара Алховейша, мудири 
шуъбаи идоракунии Бунёди Њаёт 
ва воситањои зиндагї ва дигар мењ-
монони олиќадр ба Тољикистон 
ташриф оварданд, то бо натиљањои 
лоињаи мазкур аз наздик шинос 
шаванд. Иштирокчиёни рисолат 
3-юми сентябр њамроњи Вазири 
тандурустї ва њифзи иљтимоии 
ањолии Љумњурии Тољикистон 
Љамолиддин Абдуллозода ва 

дигар намояндагони њукумати 
мањаллї ба вилояти Хатлон са-
фар карда, аз Маркази замонавии 
бисёрфунксионалии тиббї дар 
Данѓара дидан намуданд ва да-
стовардњои назаррасро дар соњаи 
њифзи саломатии модарон, нав-
зодон ва кўдакон, ки дар натиљаи 
ин шарикї ба даст оварда шудааст, 
бо чашми хеш дида, мустаќиман 
бо кормандони соњаи тандурустї 
ва љамоатњои мањаллї суњбат на-
муданд, то фоидањои назарраси 
лоињаро арзёбї намоянд.

Љамолиддин Абдуллозода, Ва-
зири тандурустї ва њифзи иљти-
моии ањолии Тољикистон барои 
сањми арзандаашон дар бунёди ин 
маркази тиббї ва умуман бењдо-
шти соњаи тандурустї дар Тољи-
кистон ба мењмонони олиќадр 
ва донорњо изњори сипос намуда, 
зимни суханронии худ аз љумла чу-
нин гуфт: “Бонки исломии рушд 
яке аз шарикони стратегии Тољи-
кистон буда, чандин лоињањои 
муваффаќро дар бахшњои гуногун, 
аз љумла дар соњаи тандурустї дар 
кишвари мо дастгирї кардааст. 
Яке аз чунин лоињањои муфид бу-
нёди Маркази бисёрфунксиона-
лии тиббї дар ноњияи Дангара ме-
бошад, ки санаи 24-уми майи соли 
2024 бо иштироки Президенти 
Љумњурии Тољикистон муњтарам 
Эмомалї Рањмон ифтитоњ гашта, 
зиёда аз як сол инљониб ба мар-
дум хизматрасонињои босифати 
тиббиро пешкаш карда истодааст. 
Ин марказ, ки туфайли шарикии 
дастаљамъонаи бонки Исломии 
рушд (IsDB), Бунёди рушди 
Абу-Даби, Бунёди Гейтс, Бунёди 
њамбастагии исломї барои рушд, 
Маркази кумаки башардўстонаи 
шоњ Салмон ва Бунёди рушди Ќа-
тар мебошад, дар бењтар намуда-

ни сатњ ва сифати хизматрасонии 
тиббї дар минтаќа сањми арзанда 
дошта, барои дар амал татбиќ на-
мудани њадафњои рушди стратегї 
кумак мерасонад...”.

ТИБИ ЗАМОНАВЇ - БАРОИ 
МАРДУМИ КЎЊИСТОН

Тавре Шерафган Сатторов, 
роњбари лоиња зимни суњбат бо 
мо гуфт:

- Лоињаи мазкур дар давраи 
солњои 2020-2024 дар 4 ноњияи 
пилотии вилояти Хатлон бо сар-
фи беш аз 22, 91 миллион доллари 
амрикої амалї карда шуда, бе-
морхонањо, марказњо ва бунгоњњои 
тиббии дар доираи ин лоиња бунё-
дёфта ва таљдиду бозсозишуда бо 
тамоми таљзињоти зарурї аз љони-
би донорњо таъмин карда шудаанд. 
Аз љумла дар Маркази бисёрфунк-
сионалии тиббии Данѓара бењта-
рин таљњизоти тиббии замонавї, 
аз ќабили дастгоњи МРТ-томо-
графияи компютерї, ултрасадои 
сатњи баланд, дастгоњњои муоси-
ри лабораторї, рентгени раќамї, 
дастгоњњои зарурї барои амалиёти 
наљот ва дигар таљњизоти  босифа-
ти тиббї мављуд буда, зарурати ба-
рои ташхис ва табобат ба пойтахт 
сафар кардани сокинони минтаќа-
ро пурра аз байн бурдааст.

Санаи 4-уми сентябр дар мењ-
монхонаи “Hyatt Regency”-и 
шањри Душанбе бо иштироки 
намояндагони сарпарастон-до-
норњои лоиња нишасти матбуотї 
доир гашта, зимни посух гуфтан 
ба саволњои хабарнигорони 
тољик мењмонон аз натиљањои 
лоиња изњори хушнудї намуданд.

Фирўза Сатторї

ЃАМХОРИИ БУНЁДИ LIVES & LIVELIHOODS ДАР ЊАЌИ МОДАРОН ВА КЎДАКОНИ ТОЉИК

Миёни абармардони тољи-
ке, ки дар асри XIX фаъолият 
ва зиндагонӣ намудаанд, маќо-
ми сиёсатмадор ва лашкарка-
ши варзидаи тољик Торобхоҷа 
ибни Умархоҷа (1831-1916 ) 
басо рангину пурарзиш буда, 
мавриди тањќиќ кардан мебо-
шад. Дар айёми зинда будани 
Торобохоҷа дар бораи ӯ сай-
ёҳону дипломатҳо, арбобони 
сиёсӣ Роберт Ша, Г. Хейворд, 
Д. Ч. Боулљер, Н. Куропат-
кин ва олимони рус, уйғуру 
тоҷик Шањидї А., Д. Исиев, 
А. Хоҷаев, Њ. Шарифов дањњо 
маќолаву достонњо,  рисолањои 
илмї дар бораи ҷараёни зин-

дагӣ ва ҷаҳду та-
лошҳояш барои 
ташкил намудани 
давлати Њафтшањр 
дар мулки Чин на-
виштаанд.

Моҳи октябри 
соли 1864 оташи 
хуруҷи мусалл-
лаҳонае саросари 
Синзянро фаро 
гирифта буд. Со-
ли 1865 Торобхоҷа 
ҳамроҳи Яъќуббеки Бадавлат 
(1820-1877) бо лашкари 40-на-
фараи худ бар зидди хитоињо 
шўриш бардошта, шаҳри 
Кошғарро фатҳ намуданд ва  

онњоро аз сари њокимият дур 
намуда, ба таъсиси давлати 
тољикон дар мулки Чин асос 
гузоштанд. Торобхоҷа ибни 
Умархоҷа тавонист бо ҳамса-

ТОРОБХОЉА ИБНИ УМАРХОЉА 
ва ташкили давлати тоҷикон дар мулки Чин

ми «замини амирӣ»-ро дошт. 
Ин  заминҳо бо иҷозати амир 
фурӯхта мешуд ва маблағи он 
ба хазинаи амир дохил мешуд, 
заминҳои вақфӣ торафт васеъ 
мегаштанд, танҳо дар Ёркент 
150 масҷид ва 28-30 мадраса 
амал мекард, ки ҳамаи онҳо 
соҳиби вақф буданд. Акса-
рияти деҳқонони Њафтшаҳр 
деҳқонони озод буданд. Дав-
лати Ҳафтшаҳр бо давлатҳои 
Русия, Англия, Туркия, Амо-
рати Бухоро равобити сиё-
сиву иќтисодї ва дипломатӣ 
дошт. Тоҷикон дар Туркисто-
ни Шарқӣ давлати осоиштаву 
пуриқтидор барпо карда, бо он 
беш аз 12 сол ҳукмронӣ наму-
данд. Агарчи дар сиёсати беру-
нааш баъзе камбудиҳо содир 
шуда бошад ҳам, дар сиёсати 
дохилӣ давлати ташкилкардаи 
онҳо адолатпарварӣ буд.

Зиндагиномаи ин марди 
шариф сазовори њаматарафа 
омўхтан аст ва он барои љаво-
нони Тољикистон метавонад 
намунаи ибрат бошад.  

 Бахтовар ТЕМИРЗОДА, 
муаррих 

Истиқлол дар таърихи давлатдории тољикон 
ва сарнавишти миллати тољик оғози марњилаи 
сифатан нав гардида, барои шинохт ва дарёф-
ти арзишњои тамаддуну фарњангии миллӣ 
заминаи устувору пойдор фароњам овард. За-
рурати омӯзиш ва тањқиқи дақиқу њамаљонибаи 
арзишњои таърихиву фарҳангӣ ва шахсиятњои  
намоёни фарзандони тољик яке аз вазифаҳои 
асосии имрӯзаи олимони тољик мебошад. 

фони худ қариб тамоми Тур-
кистони Шарқиро дар ҳудуди 
давлати Њафтшаҳр муттаҳид 
намояд, ки ҳудуди он 15 млн км 
2-ро ташкил мекард. Аз ҷиҳати 
маъмурӣ давлат аз 12 вилояти 
асосӣ ва 5 вилояти ғайриасосӣ 
иборат буд. Аз рӯйи маълумоти 
А. Д. Исиев, ба њайати давлати 
Њафтшањр шањрњои Кошғар, 
Ярканд, Хота, Оксу, Куча, 
Куҳна, Турфон, Тошќўрѓон ва 
як қисми Бадахшони имрӯза 
ҳам дохил мегардид. Њаштод 
фоизи амалдоронро уйғурҳо ва 
20 фоиз тољикон, хуқандӣ, тур-
кӣ ва афғон ташкил медоданд. 
Дар замони ҳукмронии тоҷи-
кон дар Туркистони Шарқӣ 
гадоӣ, оворагардӣ барҳам хӯрд. 
Ҷавонон ба сафи ҳарбӣ давъат 
шуда буданд. Дар ин давра 
заминҳо ба ихтиёри давлат 
мегузарад. Замин ва амволи 
феодолҳои хитоӣ, бекҳо ва 
хоҷаҳое, ки тартиботи кӯҳнаро 
дастгирӣ карда буданд, ба их-
тиёри давлат гузаштанд, ки но-

Дар деҳаи Дарёободи ноҳияи 
Рӯдакӣ ҷасади як зан бо се фар-
зандашро дар хонаашон пайдо 
кардаанд. Ҳодиса шоми ҷумъаи 
5-уми сентябр рух додааст. Ба 
нақли ҳамсояҳо, ҷасади модару 
ду духтар ва як писарашро баъ-
ди ду рӯзи марг пайдо карда ва 
рӯзи 9-уми сентябр онҳоро ба 
хок супоридаанд. 

Аммо то ҳол мақомот шарҳ на-
додаанд, ки ин модар ва се фар-
занди ӯ дар кадом шароит ҷон 
бохтаанд ва оё дар робита ба ин 
ҳодиса касе боздошт шудааст ё 
не. Ва ин марги мармузу сукути 
мақомот сокинони деҳаро тар-
сонидааст.

Радиои Озодӣ бо такя ба нақли 
ҳамсояҳои ин оила менависад, ки 
ҳодиса шоми ҷумъаи 5-уми сен-
тябр рух додааст. Он рӯз ҳамсо-
яҳо бори охир ин занро дидаанд. 
Онҳо гуфтаанд, ки ҷасади модару 
ду духтар ва як писарашро баъди 
ду рӯзи марг пайдо кардаанд.

“Номи зан Шаҳло аст. Дух-
таронаш Ҳабиба ва Ҳамида ва 
писараш Шараф ном доштанд. 
Писар синфи 6 ва духтаронаш дар 
синфи 9 ва 10 таҳсил мекарданд. 
Шавҳари зан дар муҳоҷирати 
кори буд, баъди ҳодиса ба Тоҷи-

кистон омад. Шаби ҳодиса зан 
бо ҳамин се фарзандаш дар хона 
будаанд”,- гуфтаанд ҳамсояҳои 
ин зан ба Радиои Озодӣ.

Ин расона менависад, шавҳари 
зан аз Русия ба ҳамсояҳо занг зада 
гуфтааст, ки ба хонааш раванд, чун 
телефони хонаводааш кор намеку-
над. Ӯ хоҳиш кардааст, ки “як бор 
бинед ку дар куҷо бошанд”.

“Вақте зани ҳамсоя бо як ҳам-
сояи дигар вориди хона меша-
ванд, мебинанд ҳама ҷо кофтагӣ, 
бӯйи ғализ мебарояд. Як ҷойгаҳро 
мебинанд, ки писараш даҳонаш 
бо “скотч” печонидагӣ, мурда-
аст. Доду фарёд карда, мебаро-
янд. Баъд милиса омада, дар хона 

ҷасадҳоро мебинанд”,- гуфтааст 
ҳамсуҳбати Радиои Озодӣ.

Дар робита ба ин ҳодиса мақо-
моти расмӣ изҳороте нашр на-
кардаанд. Маълум нест, ки ин зан 
ва се фарзанди ӯ дар чӣ шароит 
ҷон додаанд ва оё дар робита ба 
ин касе гумонбар аст ё боздошт 
шудааст ё не.

Дар шабакаҳои иҷтимоӣ на-
ворҳое аз маросими ҷанозаи аҳли 
ин хонавода нашр шудаанд. 

Бо ба даст омадани шарҳи беш-
тар мо ба шумо иттилоъ хоҳем дод. 
Сомонаи мо - pressa.tj ва саҳи-
фаҳои онро дар шабакаҳои иҷти-
моӣ пайгирӣ кунед. 

Муҳоҷират

МУЊОЉИРОН БЕ 
ОИЛА БИЁЯНД

- Як гурӯҳи вакилон аз фраксияи 
"Русияи боадолат - Барои ҳақиқат" 
(“Справедливая Россия - За правду”) 
таҳти сарварии раиси ҳизб Сергей Ми-
ронов, вакиле, ки ба муҳоҷирситезӣ 
шинохта мешавад, ба Думаи давла-
тии Русия лоиҳаи қонунеро пешниҳод 
кардаанд, ки бо худ овардани оилаи 
муҳоҷиронро манъ мекунад,- хабар 
медиҳад, хабаргузории ТАСС.

Муаллифони лоиҳа иддао кардаанд, 
ки оилаҳои муҳоҷирон ба мактабҳо, боғ-
чаҳо ва низоми тиббии Русия фишор 
меоранд, дар ҳоле ки андоз ва пардохти 
иҷозатномаи кор (патент)-и онҳо ха-
роҷоти буҷетро ҷуброн карда намета-
вонад. Онҳо барои ин иддаои худ ягон 
далел ироа накардаанд. 

Ба қавли вакилони рус, иҷрои ин 
мамнуият метавонад ҷараёни муҳоҷи-
ратро 15-20% коҳиш диҳад.

Дар ин тарҳ пешниҳод шудааст, ки 
ин маҳдудият ба шаҳрвандони Беларус 
ва "мутахассисони баландихтисос" ҷорӣ 
нашавад.

Сергей Миронов зикр кардааст, ки 
ин ташаббус “барои гузаштан ба низоми 
кори муваққатии муҳоҷирон дар Русия 
иқдоми муҳим” хоҳад буд.

ТАНЗИМИ ИНТИЌОЛИ 
МАБЛАЃ

Ҳамзамон, вакилон аз фраксияи 
"Одамони нав" ("Новые люди") таҳти 
сарварии Алексей Нечаев лоиҳаи 
қонунро пешниҳод намудаанд, ки ба 
танзими интиқоли маблағ аз ҷониби 
муҳоҷирон равона шудааст.

Дар лоиҳа манъи интиқоли пул ба хо-
риҷа аз ҷониби кормандони хориҷӣ, ки 
аз маоши расмии моҳонаи онҳо зиёдтар 
аст, пешниҳод шудааст. Ин ташаббус 
тағйирот ба Қонун “Дар бораи танзими 
асъор ва назорати асъор”-ро дар назар 
дорад.

Муаллифон зикр мекунанд, ки соли 
2023 муҳоҷирони корӣ маблағи рекордӣ 
- зиёда аз 18 млрд доллар ба ватан ин-
тиқол додаанд.

Дар шарҳи лоиҳаи қонун инчунин 
таъкид мешавад, ки дар меъёрҳои амал-
кунанда назорати бояду шояд ба муво-
фиқати ҳаҷми интиқол ба даромади рас-
ман тасдиқгардида пешбинӣ нашудааст. 
Ба ақидаи таҳиягарони он, лоиҳаи нави 
қонун бояд аз интиқоли маблағҳое, ки ба 
даст овардани он тариқи ҳуҷҷат тасдиқ 
нашудааст, пешгирӣ кунад.

МОДАР ВА СЕ КӮДАКАШРО КӢ КУШТ?
Ҳодисаи гӯшношунид дар ноҳияи Рӯдакӣ

САГЊОИ ДАЙДУ 
17 НАФАРРО 
ЗАХМӢ КАРДАНД

Дар пайи ҳамлаи сагҳои оворагард дар деҳаи 
Гулхании шаҳри Ҳисор 17 нафар осеб дида, ба бе-
морхона интиқол ёфтаанд.

Ҳодиса бегоҳи рӯзи ҷумъа, 5-уми сентябр рух дода-
аст. Илҳом Қараев, сардухтури беморхонаи ин шаҳр 
ҳодисаро тасдиқ карда, гуфтааст, ки аксарият аз рӯй 
ва даст зарар дидаанд. Беморон ҳама дар як рӯз му-
роҷиат кардаанд.

Ҳоло, ба гуфтаи вай, 6 нафар, ки аксарият навра-
сонанд, дар беморхона бистариянд ва дигарон пас аз 
гирифтани эм ё ваксина ҷавоб дода шудаанд. Қараев 
афзуд, ки вазъи саломатии афроди аз ҳамлаи сагҳо 
зарардида вазнин нест.

"Рӯзи чоршанбе ҳамаашро як бори дигар аз на-
зар мегузаронем ва ҷавоб медиҳанд. Ҳамааш Имму-
ноглобулин (муқовимати дарунӣ) гирифтаанд, чун 
ин кӯдакҳо аз рӯй зарар дидаанд. Аз рӯйи тақвим чӣ 
тавре, ки муайян шудааст, боқимондаи доруро ҳам 
мегузаронем".

Дар аксҳое, ки корбарон фиристодаанд, чанд кӯда-
ке дида мешавад, ки бо сару рӯйи хуншору баста дар 
беморхона қарор доранд.

ИШЌИ ХУНИН
Ҷавон чаро дӯстдоштаашро 
кушта, оташ зад?

Мақомоти кишвар 
як ҷавони 20-соларо 
бо гумони куштори 
бераҳмонаи духтари 
19-солае, ки зоҳиран 
дӯстдоштааш будааст, 
дастгир кардаанд. Ва-
зорати корҳои дохилӣ 
аз гумонбаршуда ном 
набурда, танҳо гуфта-
аст, ки сокини ноҳияи 
Зафаробод аст.

Ба гуфтаи ин ниҳод, ҷавони 20-сола рӯзи 5-уми сен-
тябр аз ҳисси рашк бинобар сабабе, ки оилаи духтар 
хостгории ӯро рад кардаанд, ҷавондухтари 19-соларо 
ба ҷои номаълуме бурда, бо корд “16 маротиба ба 
узвҳои ҳаётан муҳимаш зарба задааст”.

Сипас, ба қавли мақомот, гумонбаршуда ҷабрди-
даро ба дохили як бинои сохтмонаш нотамом дар 
деҳаи Логин дароварда, бо бензин оташ зада, ба қатл 
расонидааст. Духтар ҳам сокини ноҳияи Зафаробод 
будааст.

Мақомот алайҳи гумонбаршаванда бо қисми 2-и 
моддаи 104 (одамкушӣ) парванда боз кардаанд. Ин 
банди қонунгузорӣ аз 15 то 25 соли зиндон ҷазо пеш-
бинӣ мекунад.

Куштор дар заминаи рашк дар Тоҷикистон бори 
аввал нест, ки рух медиҳад. Соли гузашта як ҷавон-
зани 33-солаи сокини ноҳияи Варзоб ва модари 4 
фарзанд ба он муттаҳам шуд, ки дар заминаи рашк 
шавҳарашро корд задааст.

Пештар аз ин, як сокини 38-солаи ноҳияи Ҷаббор 
Расулови вилояти Суғд ҳам дар пайи рашк ҳамса-
рашро кушта буд.

Дар касбу коратон тағй-
ирот ворид намоед, айни 
замон ҳама гуна навгонӣ 
пазируфта мешавад. Миё-
наи ҳафта дар зиндагиятон 
дигаргуниҳои назаррас сар 
мезананд. Аз ҳолатҳое, ки 

боиси фишори рӯҳӣ гирифтанатон мегарданд, 
дурӣ ҷӯед. 

Корҳоеро ба нақша гириф-
та метавонед, ки пештар боиси 
изтиробатон буданд. Дар ин 
шабу рӯз сари қарорҳои хубу 
саривақтӣ меоед. Дар масъа-
лаҳои молиявӣ хеле эҳтиёткор 
бошед, ба ҳеҷ ваҷҳ қарз наги-
ред. Нафарони муҷаррад бахти 

худро дар сафар пайдо карда метавонанд. 

Аксари зодагони мучали 
ҳут ошиқ мешаванд, вале 
шуморо бо симои зебо ҷалб 
кардан осон нест, барои ба 
даст овардани қалби нозу-
катон кӯшишу ғайрати зи-
ёд лозим меояд. Аз шахси 

дӯстдоштаатон дастгириву меҳрубонӣ эҳсос 
мекунед. 

Барои он ки бо дӯстдошта-
атон наздиктар шавед, тамоми 
нофаҳмиҳои байнатон сарзада-
ро рӯирост ҳаллу фасл намоед. 
Бо одамони гуногун дар робита 
шуда, фикру андешаҳои наву 
ҷолиб пайдо мекунед. Вақти 

бештари худро бо нафарони эҷодкор ва муваф-
фақ сипарӣ намуда, худ низ муваффақ мегардед.

Пешниҳоди нави корӣ 
ва ба даст овардани маблағи 
пулӣ муяссаратон мегардад. 
Вале дар ин ҳафта бояд диққа-
ти бештари худро ба саломатӣ 
равона созед. Витамин истеъ-
мол намуда, бо варзиш машғул 
шавед. Истироҳат дар оғӯши 

табиат қалбу руҳатонро оромиш мебахшад. 

Аввали ҳафта барои ба даст 
овардани бовариву эътиқоди 
атрофиён вақти мусоид аст. 
Неруи дучанди худро барои 
пайдо намудани ҳадафҳои нав 
равона созед. Сар задани бисёр 
кору ҳодисаҳоро пешакӣ эҳсос 
мекунед. Вазъи молиявиатон 

рӯ ба беҳбудӣ меорад.

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Аз уҳдаи бартараф намуда-
ни муноқишаву низои зиёде 
баромадан муяссаратон мегар-
дад. Масъалаҳои муҳими ко-
риро бо ҳамкорон ҳаллу фасл 
карданатон лозим аст, нуқтаи 
назари дигаронро низ ба ино-

бат гирифтанро омӯзед. 

Аз пайи корҳои ба таъхир 
гузоштаи худ шавед. Ҳангоми 
рафъ намудани мушкилиҳои 
касбӣ ба маслиҳати ҳамкорон 
гӯш андозед. Нофаҳмиву му-
ноқишаҳои оилавиро оромона 
ҳаллу фасл намоед. Суханони 

пурмуҳаббат дили ёри ранҷидаро гарм месозанд. 

Нафароне, ки дӯстдошта 
доранд, аз муҳаббату ғамхо-
рии ёри худ ба ваҷд меоянд. 
Кӯшиш намоед, ки дар ҷа-
воб меҳрубонии дучанд ни-
шон дода, боз ҳам ба якдигар 
ҳамрозу дамсоз бошед. Миё-
наи ҳафта нисбати саломатии 

худ бодиққат бошед. 

Ҳамал
21.03 - 20.04

Савр
21.04 - 21.05

Ҷавзо
22.05 - 21.06

Аввали ҳафта ба мушки-
лоти хона диққати бештар 
диҳед. Нисбати дӯстдоштаи 
худ сабур бошед, барояш 
туҳфа гиред. Рафту аз уҳдаи 
баъзе корҳои мушкил ба-
ромада натавонед, онро ба 

таъхир гузоред. Беҳтараш вақти бештари худро 
ба истироҳат бахшед. 

Давраи хубест барои он 
ки зиндагии худро бо неруи 
тоза оғоз намуда, ҳама ба-
диҳои пешинаро фаромӯш 
созед. Чизҳои нодаркорро 
аз хонаву атрофи худ дур ку-
нед. Бо корҳои якрангу дил-
базан худро хаставу дилгир 

насозед. Шуморо шиносоии аҷибе интизор аст. 

Ба иғвову макру ҳиллаи 
дигарон ҳамроҳ нашавед. Аз 
робита бо нафарони нодар-
кор худро канор гиред. Ав-
вали ҳафта вохӯриву ошиқ 
шуданатон имконпазир аст. 
Дар ҷодаи касбу кор аз уҳдаи 
кори душвортарин баромада 

метавонед. 

Саратон
22.06 - 23.07

Асад
23.07 - 22.08

Сунбула
23.08 - 22.09

10 ФОИДАИ 
КАРАМ 

Карам барои саломатии инсон фои-
даи калон дорад. Дар таркиби он қанд, 
кислотаҳои органикӣ, витаминҳо (С, Р, 
В, В2, РР, К, Е) ва каротин, пантотен ва 
кислотаи фолий, равған, ферментҳо, 
калий, калтсий, йод, марганес, оҳан ва 
намакҳои дигар элементҳо ҳаст. Барги 
карами резакардаро ба сӯхтаҳо, ҷойи ху-
нукзада, захмҳои пӯст компресс кунанд, 
шифо ёфтани захмҳоро метезонад.

Пайвасткунакҳое, ки дар карам 
ҳастанд, фаъолияти рӯдаҳоро беҳтар, ор-
ганизмро аз токсинҳо ва холестеринҳои 
гуногун тоза мекунанд ва дар рӯдаҳо ми-
крофлораи судмандро ташкил медиҳанд.

Нӯшидани шарбати карам метавонад пан-
креатит, захми меъда, гастрит, холетсистит, 
пиэлонефрити музминро табобат кунад. 

Барои кам кардани миқдори шакар дар 
хун, ба шарбати карам оби ширгарм ило-
ва кунед ва ним соат пеш аз хӯрок чоряк 
истакон нӯшед.

Ҳангоми зардпарвин, қабзият, гастрит, 
дисбактериоз ва хастагии доимӣ нӯшида-
ни шарбати карам тавсия карда мешавад.

Нӯшидани шарбати карам барои рафъи 
доғҳои рӯй кумак мекунад.

Дар кадом ҳолатҳо карамро истеъмол 
намекунанд?

Шахсоне, ки панкреатит доранд, дар 
шикам ва қафаси сина ҷарроҳӣ шудаанд, 
бояд аз истеъмоли карами тару тоза худ-
дорӣ кунанд.

Карамро дар ҳолатҳои истихроҷ дар 
меъда ва рӯда, захми меъда, фаъолияти 
ғадуди сипаршакл истеъмол кардан мум-
кин нест.

САБАБҲОИ АСО-
СИИ ХУРУҶИ 
БЕМОРИҲОИ 
МУЗМИН ДАР 
ФАСЛИ ТИ-
РАМОҲ БА 
ТАҒЙИРЁБИИ 
БОДУ ҲАВО 
ВОБАСТА АСТ, 
КИ САБАБГОРИ 
ГИРИФТОРИИ 
ДАРДИ САР ВА 
КАМҚУВВАТӢ 
МЕШАВАД.

БЕМОРИЊОИ ТИРАМОЊӢ
Чаро сар дард мекунаду одам камқувват мешавад?  
Дар ин давра одамон бояд бештар 

дар ҳавои тоза сайругашт намоянд, 
чунки нарасидани оксиген яке аз 
омилҳои асосии дарди сар ба ҳисоб 
меравад. Ҳангоми иҷрои кор бояд 
давра ба давра танаффус карда, ху-
дро ором намоянд, тирезаҳои хона 
ё идораҳоро кушода монанд, то ҳаво 
иваз шавад. Нӯшидани на камтар аз 
1,5 литр об дар як рӯз, маҳдудияти 
нӯшидани чой ва қаҳва, даст каши-
дан аз тамокукашӣ ва истеъмоли 
машруботи алкоголӣ ҳатмӣ мебо-
шад. Инчунин дар як шабонарӯз 
инсон бояд аз 7 то 8 соат хоб равад. 
Ба изтироб дода нашуда, худро аз 
ҳолатҳои ҳаяҷони сахт (стресс) бояд 
канор гирифт. Зарур аст, ки бештар 
ғизоҳои камнамак истеъмол карда 
шавад.

Дигаршавии боду ҳаво ба вазъи 
саломатии одамони синну соли гу-
ногун бетаъсир набуда, баръакс дар 
ивазшавии бофтаҳои бунияи инсон 
ва фаъолияти муназзами онҳо таъсир 
мерасонад. Дар ин шабу рӯз ба мо бе-
морони зиёде бинобар пайдо шудани 

дарди сар муроҷиат мекунанд, ки ак-
саран дарди сари онҳо ба аломатҳои 
бемориҳои дигари организм вобаста 
мебошад.

Дарди сар асосан дар мавзеи сару 
атрофи он пайдо шуда, ҳолати психо-
физиологии инсонро тасвир намуда, 
бо таъсири ангезандаҳои пурзӯру за-
раррасон ба вуҷуд меояд. Агар дарди 
сар мунтазам такрор ёбад, ҳатман ба 
асабшинос (невролог) ё духтури ои-
лавӣ муроҷиат кардан зарур аст.

Дарди сар органикӣ ва ғайриор-
ганикӣ мешавад. Инчунин мигрен, 
сарборӣ, дарди сари кластерӣ ё ги-
стаминӣ мавҷуданд, ки ба онҳо не-
вралгияи асаби сегона ва асаби паси 
сар низ дохил мешаванд. Аломатҳои 
дигари дарди сар осеби сар ҷараёнҳои 
омосӣ, остеохандрози қисми гардан, 
дистонияи вегетативӣ, бемории фи-
шорбаландӣ, камхунӣ, бемориҳои 
занона ва ғайра мебошанд.

Агар дар инсон асабонияти тез, 
хиратабъӣ, беҳолӣ, хоболудӣ, то-
рикшавии пеши чашмон, баъзан 
халалдоршавии ҳиссиёт, ба мисли 

карахтшавӣ ва сихзании як тара-
фи рӯй, дарди нимсара мушоҳида 
шаванд, ин намуди аз ҳама паҳн-
гаштатарини дарди сар - дарди сари 
сарборӣ ё мигрен мебошад. Наму-
дҳои дигари дарди сар ба омилҳои 
гуногуни узвҳои инсон рабти беш-
тар доранд. Барои ташхиси дақиқи 
дарди сар гузаронидани муоинаҳои 
комплексӣ зарур аст.

Барои ташхиси пурра анҷом дода-
ни муоинаҳои зерин лозим аст: томо-
графияи компютерӣ, барои хурдсо-
лон муоинаи ултрасадоии майнаи сар 
(УЗИ), рентгенографияи косахонаи 
сар, элекроэнсефалография (ЭЭГ) 
ва озмоишҳои лабораторӣ.

Шифокорон табобатро ба ҳар бе-
мор бо назардошти сабабҳои беморӣ, 
ҷинс, синну сол ва хусусияти орга-
низми онҳо тавсия медиҳанд. Ин-
чунин барои пешгирии дарди сар 
роҳу воситаҳои гуногун мавҷуданд, 
аз қабили иҷрои машқҳои варзишӣ 
- давидан, шиноварӣ, гимнастика ва 
ғайра, ки ба саломатии инсон фоидаи 
зиёд доранд.

11 СЕНТЯБР
Назира Кароматуллоева (1935-2014), 

90-солагии зодрўзи адабиётшинос.

Ѓуломљон Мирзобоев (1935), 90-сола-
гии зодрўзи олими соњаи химия.

Зинаида Полунина (1920-1987), 
105-солагии зодрўзи Китобдори Шоис-
таи Тољикистон.

Зебо Сангинова (1945), 80-солагии 
зодрўзи меъмор, Корманди шоистаи 
маданияти Тољикистон.

 

12 СЕНТЯБР
Љумъа Бердиев (1945), 80-солагии 

зодрўзи олими соњаи биология.

Рањмон Ќурбонов (1930), 95-солагии 
зодрўзи арбоби давлатї.

 

13 СЕНТЯБР
Рањмонбердї Алиќулов (1955), 70-со-

лагии зодрўзи олими соњаи математика.

Валерий Ёќубов (1940), 85-солагии 
зодрўзи арбоби давлатї.

Фаррух Муњиддинов (1945), 80-сола-
гии зодрўзи арбоби давлатї.

Облоќул Сангинов (1955-2014), 70-со-
лагии зодрўзи доктори илми иќтисод, 
профессор.

 

14 СЕНТЯБР
Муњаммад Бобохољаев (1925-2003), 

100-солагии зодрўзи доктори илми тиб, 
профессор, Ходими шоистаи илми Тољи-
кистон.

Зоя Тољикова (1935), 90-солагии зодрў-
зи мусиќишинос.

Херабой Янгибоев (1950), 75-солагии 
зодрўзи олими соњаи педагогика.

 

15 СЕНТЯБР
Бобокалон Исоматов (1940), 85-со-

лагии зодрўзи олими соњаи иќтисод, 
профессор.

Тољибой Мирзоев (1930), 95-солагии 
зодрўзи олими соњаи кишоварзї.

Љўрахон Неъматов (1940), 85-солагии 
зодрўзи арбоби давлатї.

Валї Худобердиев (1940), 85-солагии 
зодрўзи олими соњаи химия.

 

16 СЕНТЯБР
Сайфинаљот Аминљонов (1935-2005), 

90-солагии зодрўзи доктори илми тиб, 
профессор.

Боймањмад Алибахшов (1945), 80-со-
лагии зодрўзи журналист.

Саиданвар Камолов (1950), 75-со-
лагии зодрўзи арбоби низомї, гене-
рал-лейтенант, нависанда.

 

17 СЕНТЯБР
Фирдавс Ќурбонзода (1940), 85-сола-

гии зодрўзи журналист.

Ноил Шерзода (1895-1935), 130-сола-
гии зодрўзи шоир.

МАВЛУДНОМА

Шахсиятњои таърихї, олимони 
варзида,  ходимони давлативу 

љамъиятї мавлуд доранд?  
ПЕШОПЕШ МОРО 

ОГОЊ КУНЕД!

Тел: 221-00-84

Аз идора

(Аввалаш дар сањ. 9)

Вале Моисеев, ки шефтаи ҳунари Ма-
лика Қаландарова буд ва ӯро “Муъҷизаи 
Шарқ” меномид, аз тақозои хеш даст 
накашид ва ба Кумитаи марказии ҲК 
Тоҷикистон нома навишта, Маликаро 
“барои таҳияи рақси миллии шарқӣ” 
ба Москва даъват кард. Ӯро ба Москва 
фиристоданд. Малика бошад, рақси 
машҳури «Шодиёна»-ро ба саҳна гузо-
шт. Ӯ барои ин асар худаш пироҳан дӯхт. 
(Малика аксари либосҳои саҳнавиашро 
худаш медӯхт. Барои омода кардани як 
либос аз 5 моҳ то 1 сол вақт сарф мекард). 
Игор Моисеев ин рақсро «инқилоб дар 
рақси Шарқ» арзёбӣ намуд ва Маликаро 
ба гурӯҳи хеш шомил карда, ба сафари 
ҳунарӣ ба Амрико бурд. Ӯ давоми се моҳ 
дар 20 штати Амрико ин рақсро иҷро 
кард.

Дар шоми эҷодии Малика Қаландаро-
ва ин рақсро бо маҳорати баланд раққо-
саи ҷавони тоҷик Миҷгона Фатҳуллоева 
иҷро кард. Устоди ҳунар раққосаи ҷавон-
ро васф кард ва тавсия дод, ки ҳангоми 
паридан зонуҳояшро эҳтиёт кунад. “Игор 
Моисеев ҳамеша ба ман мегуфт, ки зо-
нуҳоятро эҳтиёт кун, ки дар пирӣ пойдард 
нашавӣ”,- гуфт Малика Қаландарова. 

Аз суҳбат бо Малика 		
Қаландарова:  
Санъати рақс бе қурбонӣ намешавад. 
Чандин бор афтодаву лат хӯрдаам. Яке 
аз он лаҳзаҳоро ба ёд меорам. Соли 1973 
дар Варзоб яке аз рақсҳои маро барои 
телевизион сабт мекарданд. Ҳангоми 
наворбардорӣ пешпо хӯрда афтодам. 
Наворбардориро қатъ кардан мумкин 
набуд. Ба наздиктарин бунгоҳи тиббӣ 
рафта, поямро баста, сӯзандору гуза-
ронидам. Он навор ҳоло ҳам ҳаст ва 
тариқи телевизион нишон дода меша-
вад. Шавҳарам Илёс Гулкоров доира 
менавозад, ман бошам, бо камзӯли ту-
нук ва мӯйҳои майдабофам ба ин тара-
фу он тараф бо ишваву ноз нигоҳ карда 
мерақсам. Он ҷо касе пай намебарад, 
ки аз зери шимам хун мешорад ва дар-
ди ҷонкоҳ маро озор медиҳад. Муҳим, 
рақс олӣ баромад. Вақте ин наворро 
аз телевизион намоиш медоданд, ман 
ҳамеша он лаҳзаро ба ёд меовардам.

 

ТАРКИ ВАТАН

Малика Қаландарова мегӯяд, ки ҳеҷ 
гоҳ дар фикри тарки Ватан набуд. Вале 
ҳаводиси ба ҳама маълуми солҳои 90-ум 
ӯро водор кард, ки бо хонавода тарки Ва-
тан кунад. Ӯ ба Амрико ҳиҷрат кард, вале 
мегӯяд, ки чанд сол интизор шуд, ки ба 
Душанбе бармегардад.

Аз суҳбат бо Малика 		
Қаландарова: 
Ман дар Тоҷикистон азият надидаам. 
Ҳатто дар солҳои 90-ум. Як бор ба хо-
наам мардони мусаллаҳ зада дарома-
данд. Вақте дар деворҳо портретҳои 
маро диданд, пурсиданд, ки магар мух-
лиси Малика Қаландарова ҳастам? 

Чун ман дар зиндагӣ бо образам фарқ 
мекунам, аз ҳамин сабаб маро наши-
нохтанд. Гуфтам, ки он портретҳо аз 
они мананд, бовар накарданд ва талаб 
карданд, ки исбот кунам. Ман маҷбур 
шудам, ки дар назди онҳо рақс кунам. 
Танҳо баъд бовар карданд ва барома-
да рафтанд... Муҳим, ки ба хотири 
ҳунарам ба ман ва хонаводаам зарар 
нарасониданд. 

МАКТАБИ МАЛИКА 
ҚАЛАНДАРОВА

Ҳоло Малика Калантарова бо оила-
аш дар ноҳияи Куинси шаҳри Ню-Йорк 
зиндагӣ мекунад. Шавҳараш арбоби ҳу-
нари Тоҷикистон, дойранавози машҳур 
Илёс Гулкоров ва фарзандону набераҳо 
дар паҳлуяш ҳастанд. Дар ИМА ӯ сах-
тиҳои зиёдеро аз сар гузаронид. Ҳатто 
маҷбур буд, ки зарф фурӯшад, вале ҳеҷ 
гоҳ аз ҳунар даст накашид. Дар ҳамон 
даврони душвор ҳам дар фикри рақс буд 
ва дере нагузашта “Malika Dance School” 
- “Мактаби рақси Малика”-ро ташкил 
кард, ки то имрӯз дар Ню-Йорк фаъол 
аст. 

Аз суҳбат бо Малика 		
Қаландарова:
Соли 1993 вақте ба Амрико омадам, 
ҳамон сол дар манзили худ студияи хур-
ди рақсӣ кушодам. Назди ман аслан 
кӯдаконе меомаданд, ки маро хеле хуб 
медонистанд, замоне дар Душанбе, 
Тошканд, Самарқанд, Бухоро, Маскав 
зиндагӣ мекарданд. Дар умум ба кӯда-
кони зиёде дарс медодам. Соҳиби бино 
вақте огоҳ шуд, иҷозат надод, ки ман 
дарсҳоро идома диҳам. Билохира таво-
нистам дили ӯро ёбам. Дар ниҳоят баъд 
аз 10 сол ҷойи калону барҳаво пайдо на-
мудам ва “Мактаби рақси Малика” 
ба он ҷо кӯч баст. Дар муддати кӯтоҳ 
ин мактаб шуҳрати зиёде ба худ касб 
кард. Ин ҷо ғайр аз ман боз муаллимони 
дигар ҳам буданд, ки рақсҳои Амрикои 
лотинӣ, аврупоӣ, балет ва дигар наму-
ди рақсҳоро меомӯзонданд. Ман асосан 
бо рақсҳои тоҷикӣ (бухороӣ), ӯзбекӣ, 
ҳиндӣ, эронӣ, афғонӣ ва туркӣ кор ме-
кардам. Кӯдакон асосан ба гурӯҳҳои 
ман меомаданд. Дар бинои нав каму 

беш 20 сол кор кардам ва баъд соли 2020 
ин мактабро ба шогирди бисёр хубу бо-
истеъдодам Сандра Гадоева супоридам. 
Ҳоло чун меҳмони фахрӣ меравам ва 
раванди корҳоро назорат мекунам. Ҳа-
ма чиз хуб аст, аммо рақсҳои шарқӣ, 
махсусан рақсҳои осиёимиёнагӣ бисёр 
кам шудаанд. Чун сабаб пурсидам, гуф-
танд, ки кӯдакон рақсҳои замонавӣ, яъ-
не модернро бештар меписанданд. Аз ин 
рӯ рақсҳои амрикоиву аврупоӣ зиёданд. 
Ман норозигиямро баён кардам ва гуф-
там, ки дар “Мактаби рақси Малика” 
ҳатман бояд рақсҳо миллӣ бошанд. Дар 
натиҷаи эроди ман гурӯҳҳои рақсҳои 
миллӣ барқарор шуданд.  

ЁДИ ВАТАН

Малика Қаландарова мегӯяд, ки да-
воми муҳоҷират ҳеҷ гоҳ аз ёди Ватан 
дур набуд ва ҳамеша, дар ҳама ҷо худро 
ҳунарманди тоҷик муаррифӣ мекард ва 
мекунад. Дар тӯли солҳои муҳоҷират 
Малика Калантарова чор маротиба ба 
Тоҷикистон омад. 

Аз суҳбат бо Малика 		
Қаландарова: 
Ифтихори бузурги ман дар зиндагӣ ин 
аст, ки мардуми тоҷик маро фаромӯш 
накардааст. Имрӯзҳо вақте дар хиё-
бонҳо қадам мезанам, маро мешино-
санд, ҳатто ҷавонҳо омада бо ман акс 
мегиранд. Як шаб барои харидани дору 
аз меҳмонхона ба дорухона рафтам. 
Ҳайратзада шудам, вақте гурӯҳи пи-
сарбачагони 10-12-сола маро дар кӯча 
дида, нидо карданд: «Бинед, ин Малика 
Қаландарова аст!». Ман пурсидам, ки 
аз куҷо маро мешиносанд, зеро се даҳ-
сола гузашт ва насли ҷавоне, ки баъди 
рафтани ман ба дунё омадааст, эҳти-
мол маро нашиносанд. Онҳо гуфтанд, 
ки маро аз телевизион мешиносанд, 
ки рақси маро нишон медоданд. Онҳо 
ҳамчунин гуфтанд, ки вақте хоҳар-
чаҳояшон дар хона «консерт» нишон 
медиҳанд, модарон, аз шодӣ мегӯянд: 
«Э, ту Малика Қаландарова шудӣ!”. 
Ман ифтихор мекунам, ки халқи ази-
зам маро фаромӯш накардааст... 

Одил НОЗИР

Малика Қаландарова: 

ТОЉИКИСТОН МАРО 
ФАРОМӮШ НАКАРДААСТ...

	► Шартномаи №СД/ПР-
АВ-126/Е оид ба ҳиссагузо-
рии сохтмони хонаҳои ис-
тиқоматии баландошёнаи 
бисёрквартирадор аз санаи 
24.02.2021 байни ҶДММ 
"Соҳиб Дуст" ва Фахруди-
нов Сайдҷамолиддин На-
срудинович, бо суроғаи ш. 
Душанбе, ноҳияи Фирдав-
сӣ, кӯчаи Деҳотӣ 1/4, 
1-ҳуҷрагӣ, ошёнаи 4, ма-
соҳати умумиаш 66.20, бло-
ки Е, аз даромадгоҳ дасти 
чап, 3-юм квартира, аз са-
баби гум шуданаш беэъти-
бор дониста шавад. 

	►  Патент ва иқтибоси 
соҳибкори инфиродӣ ба 
номи Имомов Худойназар 
Шаъмиевич, РМА: 
195067084, ки санаи 
25.08.2014 аз ҷониби Но-
зироти андоз дар ноҳияи 
Рӯдакӣ дода шудааст, аз 
сабаби гум шуданаш беэъ-
тибор дониста шавад. 

	►  Аттестати синфи 11, 
Т-АТУ №0279092, ба номи 
Азизов Дилшод Изатович, 
ки санаи 04.07.2016 аз ҷо-
ниби МТМУ №94-и ноҳияи 
Сино дода шудааст, аз са-
баби гум шуданаш беэъти-
бор дониста шавад.  

	► Шиносномаи шаҳрван-
дӣ, А04416551, ба номи 
Мавҷудаи Бобо, ки санаи 
18.08.2022 аз ШВКД-1 
ноҳияи Рӯдакӣ дода шуда-
аст, аз сабаби гум шуда-
наш беэътибор дониста 
шавад.

	► Патенти соҳибкори ин-
фиродӣ ба номи Муҳамад 
Сидиқ Муҳамад Шафиқ, 
РЯМ: 0130061709, РМА: 
015541280, ки санаи 
26.04.2012 аз Нозироти 
андоз дар ноҳияи Шоҳман-
сур дода шудааст, аз саба-
би гум шуданаш беэъти-
бор дониста шавад.

	► Дипломи №0035539 ба 
номи Азаматов Абдулло, ки 
соли 2011 аз ҷониби Лит-

сейи касбии алоқаи ш. Ду-
шанбе дода шудааст, аз са-
баби гум шуданаш беэъти-
бор дониста шавад.

	► ҶДММ "Маркази Тиббӣ 
ва Табобати Замонавӣ", 
№0309121, РЯМ: 
0110032762, РМА: 
010109565, барҳам 
мехӯрад. Арзу шикоятҳо 
дар давоми 2 моҳ қабул 
карда мешаванд.

	► ҶДММ "Таъмири Авто-
мобилҳои Чин", №0309229, 
РЯМ: 0310026045, РМА: 
030038044, барҳам 
мехӯрад. Арзу шикоятҳо 
дар давоми 2 моҳ қабул 
карда мешаванд. 

	► ҶДММ Абдуғафур-86 
барҳам мехӯрад, РЯМ: 
0710002260, РМА: 
070009742. Арзу шикоятҳо 
дар давоми 2 моҳ қабул 
карда мешаванд.

	► Кооперативи тиҷора-
тии Самсиев, РЯМ: 
3310003987, воқеъ дар н. 
Ҷ. Балхӣ, барҳам 
мехӯрад.  

	► 2-ҳуҷрагӣ, 52 м.м., 3 эт., 
бинои 5-ошёна, дар ФР, 
Тульская область, пос. Во-
лово, 1 800 000 руб. Тел.: 
+7920-111-21-95 (ватсап), 
558-12-22-20 

	► Фабрикаи қаннодӣ 
хоҳишмандонро аз синни 
20 то 50-сола ба кори рӯ-
зона ва шабона даъват 
мекунад. Фабрикаи қан-
нодӣ дар назди маркази 
савдои "Ёвар" қарор до-
рад. Барои маълумоти му-
фассал ба рақамҳои зерин 
муроҷиат кунед: 93-131-
55-44, 900-34-92-44

14 ЭЪЛОН

ЭЪТИБОР НАДОРАД

БАРЊАМ МЕХЎРАД МЕФУРЎШАМ

ЭЪЛОН

ВАТАН

Агар бурранд  забонамро,
Бикӯбанд устухонамро.                                                                                   
Баранд аз тан равонамро, 
 
Валекин ман Ватан гӯям.
Ватанро ҷону тан гӯям.

Маро бар зери дор оранд.
Агар оташ ба сар боранд,
Ба сина тухми ғам коранд,

Валекин ман Ватан гӯям.
Ватанро ҷону тан гӯям.

Сарам бар зери санг оранд. 
Агар ҷонам ба танг оранд,
Гарам коми наҳанг оранд,

Валекин ман Ватан гӯям,
Ватанро ҷону тан гӯям.

Раҷаббойи  
Ортиқ 
(Завронӣ)

РЕЗААХБОР

Људокорони тољик дар 
мусобиќаи Hangzhou Asian 
Open-2025 чор медали би-
ринљї ба даст оварданд. Инњо 
Ќуќаншоев Абдулло дар вазни 
-60 кг, Набии Нуралї дар вазни 
-66 кг, Илњомиддин Љабборов 
дар вазни -73 кг ва Саидму-
мин Шарифзод дар вазни -81 
кг буданд.  Тољикистонро дар 
ин мусобиќа 6 пањлавон намо-
яндагї карданд, ки 4 тани онњо 
сазовори нишон шуданд.

***
Дар Ўзбекистон ба хотири 

дастгирии собиќ њамлагари 
тими “Динамо”-и Самарќанд 
ва тими миллии Тољикистон 
Муњсин Муњаммадиев, ки феъ-
лан дар бистари беморї аст, 
бозии хайриявї тањти унвони 
“Муњсин, мо бо туем!” баргу-
зор шуд. Дар он собиќ футбол-
бозони бошгоњи “Динамо” ва 
тими миллии Ўзбекистон не-
ру санљиданд. Маблаѓе, ки аз 
њисоби ин бозї ба даст омад, 
пурра барои табобати Муњсин 
Муњаммадиев равона шуд.

***
Аз 13 то 21-уми сентябр дар 

шањри Загреби Хорватия Чем-
пионати љањонии куштии тарзи 
озод ва юнону румї баргузор 
мешавад. Тољикистонро дар ин 
мусобиќа 5 пањлавон намоян-
дагї мекунанд. Инњо пањлаво-
нони куштии тарзи озод Айаал 
Белолюбский (57 кг), Абдул-
маљид Кудиев (65 кг), Виктор 
Рассадин (70 кг), Магомед Ев-
лоев (79 кг) ва кушти юнону 
румї Эдуард Бабеношев дар 
вазни 97 кг њастанд.

***
Роњбарияти дастаи “Рав-

шан”-и Кўлоб ба хулосае 
омадаанд, ки њамкориро бо 
директори даста Ѓайраталї 
Мирањмадов ќатъ кунанд. Гуф-
та мешавад, тасмими мазкур 
баъди ба даста омадани сарму-
раббии рус Дмитрий Черишев 
ва директори техникии даста 
Зоир Бобоев гирифта шуда, 
сарпарастон акунун бо мута-
хассисони дигар кору фаъо-
лияташонро идома доданї 
њастанд.

Рўзњои 26-28-уми сентябр дар шањри 
Тсиндаои Чин аз силсилаи мусобиќоти 
IJF World Tour мусобиќаи Qingdao Grand 
Prix-2025 баргузор мешавад, ки бењта-
рин људокорони сайёраро гирд меорад.

Дар ин мусобиќа имтиёзњои рейтингї 
дода мешаванд, ки ба роњхат барои ширкат 
дар Олимпиадаи соли 2028 таъсир мера-
сонанд. Њамчунин, ѓолибон бо љоизањои 
пулї сарфароз гардонида мешаванд.

Људокорони тољик дар њайати 11 пањла-
вон дастаи мунтахаби Тољикистонро на-
мояндагї хоњанд кард. Инњо дар вазни 60 
кг Мењрзод Сўфиев ва Муњаммадсолењ 
Ќувватов, дар вазни 66 кг Обид Љебов, дар 
вазни 73 кг Абубакр Шеров, 73 кг Масъуди 
Ањмадзод, 81 кг Сомон Мањмадбеков, 90 
кг Муњаммадљон Абдуљалилзода, 100 кг 

Љањонгир Маљидов байни мардон ва дар 
вазни 48 кг Ањлия Муъминова, 57 кг Алек-
сандра Кан, +78 кг Виктория Киселёва дар 
байни занон њастанд.

Бояд гуфт, рўзњои 13-14-уми сентябр дар 
Љакартаи Индонезия Чемпионати људои 
Осиё миёни наврасон баргузор мешавад, 
ки дар он аз Тољикистон Лоиќ Ќутбуд-
динов ва Икром Шамсов дар вазни 60 кг, 
Магомед Фармонбеков ва Умар Шеров 66 
кг, Муњаммадин Лоиќов ва Фирўз Мањ-
мадбеков 73 кг, Абдулло Лоиќов ва Абу-
бакр Абдуљалилзода 81 кг, Суруш Саломов 
ва Муслим Мањмадбеков 90 кг, Мадина 
Ќурбонзода 52 кг, Александра Кан 57 кг 
ва Виктория Киселёва +78 кг ширкат ме-
кунанд.

Дастаи мунтахаби олимпии футболи 
Тољикистон (U-23) дар даври интихобии 
Љоми Осиё-2026 натавонист дар хонаи 
худ аз гурўњ барояд ва ба ќисми нињоии 
мусобиќа роњ ёбад.

Љавонони Тољикистон дар як гурўњ бо 
дастањои Сурия, Непал ва Филиппин дар 
Душанбе бозї карданд. Онњо аввал дастаи 
Непалро бо њисоби бузурги 4:0 маѓлуб кар-
данд. Дар бозии дуюм шогирдони Леван 

Хомерики аз дастаи Филиппин бо њисоби 
1:2 маѓлуб шуданд. Барои ба ќисми нињоӣ 
роњ ёфтан ба онњо лозим буд, ки бо барта-
рии ду гол бар дастаи Сурия пирўз шаванд, 
аммо ноком шуданд ва бо натиљаи 0:1 ши-
каст хўрданд. Њамин тавр дастаи мунтахаби 
олимпии футболи Тољикистон натавонист 
дар майдони хуб имтиёз ба даст оварда, ба 
ќисми нињоии Љоми Осиё-2026 роњ ёбад. 
Аз ин гурўњ дастаи Сурия бо 9 имтиёз соњи-
би роњхат шуд.

Аз 29-уми август то 4-уми сентябр дар 
Њисори Тољикистон ва Тошканди Ўзбеки-
стон CAFA Nations Cup 2025 баргузор шуд, 
ки 6 дастаи минтаќаи Осиёи Марказї ва 
ду дастаи мењмон - Уммону Њиндустон 
ширкат карданд.

Бозињо дар ду гурўњ баргузор шуданд. 
Гурўњи А иборат аз дастањои мунтахаби Ўз-
бекистон, Ќирѓизистон, Туркманистон ва 
Уммон дар Тошканд ва гурўњи В иборат аз 
дастаи мунтахаби Тољикистон, Афѓонистон, 
Эрон ва Њиндустон дар Њисор бозї карданд.

Дастаи мунтахаби Тољикистон дар бо-
зии якум аз дастаи Њиндустон бо њисоби 
1:2 маѓлуб шуд. Дар бозии дуюм шогирдони 
Гела Шекиладзе тавонистанд бо њисоби 2:0 
бар Афѓонистон пирўз шаванд. Бозии се-
юм бо дастаи мунтахаби Эрон мусовї 2:2 ба 
охир расид ва њамин тавр Тољикистон дар ин 

гурўњ сеюм шуд. Аз ин гурўњ Эрон ба даври 
нињої роњ ёфту Њиндустон барои љойи сеюм 
мубориза бурд.

Дар гурўњи А дастаи мунтахаби Ўзбеки-
стон якум шуду дастаи Уммон дар љойи дуюм 
ќарор гирифт. Њамин тавр, Уммон дар Њи-
сор бо Њиндустон барои нишони биринљии 
CAFA Nations Cup 2025 мубориза бурд, аммо 
ноком шуд. Ин вохўрї то задани пеналтии 
баъд аз бозї идома кард ва Њиндустон бо 
њисоби 3:2 комёб шуд.

Дар бозии нињої Ўзбекистон ва Эрон дар 
Тошканд вохўрданд. Ин бозї њам ќариб то 
задани зарбањои пеналтї идома мекард, ам-
мо футболбозони ўзбек дар даќиќаи 120-ум 
гол заданд ва ѓолиб омаданд. Њамин тавр, 
Ўзбекистон дар дуюмин мусобиќаи CAFA 
Nations Cup пирўз шуд.

Даври 7-уми Суперлигаи футзали 
Тољикистон яке аз даврњои серголта-
рин дар мавсим дониста шуд, ки танњо 
дар як бозї 19 гол зада шудааст.

Дастаи «Сипар» аз Хуљанд бозии хубу 
устувор нишон медињад. Даста дар ња-
маи 7 бозї пирўз шудааст. Ин њам дар 
њоле, ки ба дарвозаи њарифон 47 гол 
зада, њамагї 5 гол сар додааст. «Сипар» 
дар даври 6-ум бар «Соро Компания» ва 
дар даври 7-ум бар «Амонатбонк» ѓолиб 
омад. Маълум аст, ки ин даста аз тала-
бгорони асосии унвони чемпионї аст.

Дар даври 7-ум «Сомон» бар «Рав-
шан» бо њисоби 8:4 пирўз шуд. «Регар» 

дар майдони худ аз дастаи «Соро Ком-
пания» бо њисоби 2:17 маѓлуб шуд. КМ-
ВА низ дар майдони худ аз «Истиќлол» 
бо њисоби 1:4 шикаст хўрд. Њамин тавр, 
«Амонатбонк» низ дар Душанбе аз «Си-
пар» бо њисоби 0:5 ноком шуд.

Дастањои «Соро» ва «Истиќлол» ба-
рои зинаи дуюм мубориза мебаранд ва 
маълум аст, ки ин ду даста бо «Сипар» 
дастањое њастанд, ки таќрибан ба даври 
нимнињої роњ ёфтаанд. Барои як роњха-
ти дигар шояд дастањои «Сомон», «Амо-
натбонк» ва КМВА мубориза баранд.

ТОЉИКИСТОН БА ЌИСМИ НИЊОЇ РОЊ НАЁФТ

ЎЗБЕКИСТОН ЃОЛИБИ ЉОМИ МИЛЛАТЊОИ 
CAFA ШУД

ГОЛЊОИ БЕШУМОР ДАР СУПЕРЛИГАИ 
ТОЉИКИСТОН

ЉОМИ ОСИЁ

ЉУДО

ФУТБОЛ

ФУТЗАЛ

ШИРКАТИ ЉУДОКОРОНИ ТОЉИК ДАР ЧЕМПИОНАТИ 
ОСИЁ ВА QINGDAO GRAND PRIX-2025  

Сканворд

БОҒБОН ВА ҲАРИС

Марди ҳарис ба боғи шиносаш даромада, аз да-
рахтон зардолу, шафтолу, нок, олу... канда хӯрдан 
гирифт.

Боғбон:
- Меваҳоро шуста мехӯрӣ...
Ҳарис:
- Ман дар шикамам филтр ҳаст!
Боғбон:
- Ҳа, беҳуда шикамат надамидааст.

НОСИПОС

Ҳарис шохаи дарахти меваро хам карда, кашидан 
гирифт, ки шоха тоб наоварда, шикаст.

Боғбон:
- Беҳуда шохаро шикастӣ!
Ҳарис:
- Парво накун, соли дигар боз месабзад!
...
Ҳарис:
- Ту чӣ хел боғбонӣ, ки шохи шикастаро намесабзонӣ.

ШИКАМДАРД

Ҳарис баъди хӯрдани зардолу шикамдард шуда, назди 
духтур меояд.

Духтур:
- Пагоҳӣ чӣ хӯрдӣ?
Ҳарис:
- Зардолу.
Духтур:
- Боз чӣ хӯрдӣ?
Ҳарис:
- Оби яхӣ.
Духтур:
- Зардолу хӯрдӣ, об хӯрдӣ - мурдӣ, тут хӯрдӣ, об хӯрдӣ 

- бурдӣ.
 

Э. КАМОЛЗОДА,
ш. Душанбе

ОДАМ

Мусофирбари пуродам 
якбора мошинро манъ ме-
кунад. Диққати ҳамаро мар-
ди ҷандапӯше ҷалб мекунад, 
ки аз роҳ гузаштанӣ аст. Му-
родбеки 10-сола аз модараш 
мепурсад:

- Оча, вай кист?
Модар дар ҷавоб:
- Одам…
Писарча:
- Аз нав ба асри сангин ме-

равад?

ИНТИЗОРӢ

Автобуси пуродам базӯр ҳа-
ракат мекунад. Аз байни из-
диҳом овози ғазаболуди занона 
мебарояд:

- Ҳе мардак, чӣ кор мекунӣ?
Хомӯшӣ. Боз овози зан:
- Чӣ кор мекунӣ, мегӯям?
Хомӯшӣ. Ин лаҳза садои 

кунҷковонае аз кунҷи автобус 
баланд мешавад:

- Ҳе мардак, аз интизория 
мурдем, чӣ кор мекунӣ, гап зан 
охир!

САНА

Аз марди тоҷик пурсиданд:
- Чиро бештар дӯст медорӣ? 

Майро ё занро?
Мард гуфт:
- Ин аз соли истеҳсолшавӣ 

вобастагӣ дорад.

ДАРДИ САР

Марде дар қатора ҳамроҳи 
хушдоманаш мераванд. Кон-
дуктор ба онҳо ду чипта дароз 
карда, мепурсад:

- Шумо бо кӣ сафар меку-
нед?

- Бо дарди сар,- мегӯяд 
маҳзунона мард.

ҲИЛЛА

Сафар аз рафиқаш, ки бо 
ҳилла вориди кинотеатр шуда 
буд, пурсид:

- Ту чӣ хел ба толор даро-
мадӣ? Охир, билет надоштӣ ку!

Сафар:
- Пуштнокӣ даромадам, 

дарбон гумон кард, ки ман ба 
берун баромада истодаам.

ГУМШУДА

Муаллима дар дарси забо-
ни модарӣ аз Меҳрубон ме-
пурсад:

- Меҳрубонҷон, ҷумлаи зе-
ринро гӯш кун: «Ман шавҳар 
меҷӯям». Ин ҷумла ба кадом 
замон дохил мешавад?

Меҳрубон дар ҷавоб:
- Замони гумшуда, муалли-

ма.

МАЙХОРАИ ЛАВАНД

Мард ба занаш мегӯяд:
- Занак, ман ин бегоҳӣ бо 

рафиқам пивонӯшӣ мера-
вем.

Зан дар ҷавоб:
- Ҳа, майлаш, рафтан гир, 

майхора!
Мард мегӯяд:
- Чаро ман майхора будаам? 

Охир, ҷӯраамро дар шаш моҳ 
як бор мебинам!

Зан ин дафъа мегӯяд:
- Майхораи лаванд!

Тањияи 
Н. РАЉАБОВА


